
1 OVERBLIKK 

1.1 Innleiing ved kommunedirektør 

I denne årsrapporten får du eit innblikk i dei ulike områda av tenester som 
Sykkylven kommune tilbyr.  
Rapporten oppsummerer året 2024, og korleis vi har jobba med heilskapleg 
styring, for å ha orden og kontroll i eige hus. Det er eit svært viktig tema for å 
kunne utvikle Sykkylven kommune med alle sine tenester for innbyggarar, 
brukarar og andre partar i tida framover. 
 
Der er også måten vi opptrer på i møte med innbyggjarane og kollega 
avgjerande viktig. Det er i desse daglege møta mellom menneske at den 
viktigaste kvaliteten i tenestene og arbeidsmiljøet vert synleg.    
 
Eg vil takke alle tilsette for vilje til å sjå på endring og omstilling gjennom  
2024. Det kjem til å verte viktigare og viktigare framover for å finne gode og 
effektive tenester og gode arbeidsmiljø i ei verd i endring.  
 
Vi har og hatt fokus på samhandling og samlokalisering av tenester med tanke 
på både økonomisk, miljømessig og kvalitetsmessig god drift.  
 
I 2024 starta vi bygginga av nytt helsehus i sentrum av Sykkylven. Det vil vere 
ferdig til november/desember 2025 og innehalde nytt legekontor, legevakt og 
hovedbase for heimebasert omsorg. Tenestetilbodet til eldre og andre med 
omsorgsbehov er og i endring, og i  2024 har vi sett i gong ulike prosjekt for 
korleis ein kan vidareutvikle gode og framtidsretta tilbod og butilbod for dei 
av innbyggjarane våre som treng omsorgstenester frå kommunen. 
  

 

 

 

 

 
 
I Sykkylven kommune har det og i år vore stor vilje til å ta imot menneske frå 
andre delar av verda. I 2024 fekk vi og mange nye innbyggjarar frå Ukraina. 
Som kommune har vi sett stor pris på frivillige og innbyggjarane sin måte å 
stille opp på i denne ekstraordinære situasjonen. For Sykkylven kommune er 
våre nyinnflyttarar ein viktig ressurs, og vi treng alle med på laget for å sikre 
at dei kjenner seg inkludert og verdsett. Dette er avgjerande for at dei vil bli 
verande og skape seg ei framtid i Sykkylven.   
  
Økonomi får ein grundig omtale seinare i årsmeldinga.  
Kort kan vi seie at dei siste tre åra før 2024 har bidratt til eit positivt netto 
driftsresultat, men for året 2024 viser det eit negativt resultat på samla ca 
12 million norske kroner. Dette er ein kombinasjon av eit samla utgiftsnivå 
som fortsatt ligg for høgt, kombinert med ein sterk auke i finanskostnadane 
våre.    
 
Elles vil eg takke politikarane i Sykkylven kommune for eit godt samarbeid 
gjennom året. Eit tett samarbeid mellom politisk og administrativ leiing er 
avgjerande for at vi skal utvikle oss framover i ei tid med ein stadig auke i 
forventningsgapet mellom forventningar til ei kommune og moglegheiter. 
  
         
Kommunedirektør  
Torbjørn Emblem 

2 OVERORDNA MÅL OG RESULTAT FOR 

KOMMUNESAMFUNNET 
 
Samfunnsplanen er kommunen sin overordna strategiske plan. Denne 
årsrapporten vil svare ut korleis det har blitt arbeidd mot å oppnå måla og 
kva som er resultatet av arbeidet.  
 

Sykkylven kommune sin visjon er SKAPARGLEDE.   
Skaparglede symboliserer den kreative krafta og 

pågangsmotet som har lagt grunnlaget for samfunnet i 
Sykkylven slik vi kjenner det i dag.   

 

 

 
 
Visjonen er knytt til at Sykkylven:     
 
• er ein kommune der skaparglede er ein gjennomgåande 
verdi for heile lokalsamfunnet.    
• skaper trivsel, sosiale og friske menneske som meistrar 
eigen kvardag.   
• er ein levande og skapande kommune, ein kommune med 
mangfald på ulike område. 
• er eit samfunn som skaper gode løysingar. 
• skaper gode tilhøve til naboane våre, og gjer nytte av at vi 
ligg både i by, bygd og fjell.    
• bygg stoltheit og identitet ved å ta det beste frå fortida 
med oss inn i framtida.   
• er ein berekraftig kommune i tråd med FN sine 
berekraftsmål.   

 
 

Det overordna målet:  
Å vere ei berekraftig kommune i tråd med FNs berekraftsmål.  

  
Utfordringar og moglegheiter:  

Ei berekraftig utvikling er avgjerande for at Sykkylven skal vere eit 
livskraftig lokalsamfunn inn i framtida. Kommunen må tilpasse seg 

samfunnsendringar og utnytte nye moglegheiter for å skape ein attraktiv 
kommune for nye innbyggarar.  

 
Endringsvilje, innovasjon og skaparglede er grunnlag for omstilling og 

utvikling. Tett samarbeid mellom kommune, næringsliv og ulike 
kompetansemiljø legg grunnlag for ei berekraftig utvikling.  

Ei av dei største berekraftsutfordringane for kommunane framover er å 
tilpasse oss dei store endringane i befolkningssamansettinga dei neste 
tiåra. Sykkylven kommune har nedgang i talet på barn og unge, som vil 
gjer at kommunen får mindre statlege midlar til denne gruppa. Det betyr 
at driftsnivået må tilpassast endringane i talet på barn og unge. Samtidig 
må kommunane rigge ein eldreomsorg som tek høgde for den store auken 
i talet på eldre.  Dette vert utfordrande framover i åra 2025 – 2030. 
 
Utfordringane dei neste 10-20 åra på overordna nivå kan kort 
oppsummerast slik: 
 

• Forventningsgapet mellom innbyggar og kommune/offentleg 

• Klima og miljø - bærekraft 

• Sikkerheit og beredskap i ulike former og på ulike nivå 
 

Sykkylven kommune har ein samfunnsplan med ambisjonar om å:  

• Motvirke folketalsnedgang.  

• Gjere Sykkylven meir attraktiv for nye innbyggarar.  

• Vekst og utvikling for eksisterande næringsliv.  

• Omstille og legge til rette for nye arbeidsplassar.  

• Utnytte potensiale for reiselivsnæring i kommunen.  

• Vidareutvikle sentrum.  

• Skape ein berekraftig kommune i tråd med FNs berekraftsmål  

• Omstille det kommunale tenestetilbodet i tråd med endra behov 
og rammevilkår  

 
Demografisk utvikling:   
Tala syner at vi vert færre yngre og fleire eldre. Vi held oss friske lenger og 
levealderen aukar. Dette er på mange måtar ei god utvikling, men har i 
seg nokre utfordringar.  
Vekstraten framover kjem til å føre til utfordringar vi ikkje har sett før i dei 
kommunale tenestene. Frå midten av 2030-tallet, vil talet på personar i 

yrkesaktiv alder falle i absolutte tal. Denne utviklinga vil forsterke seg 
ytterlegare etter 2040.  
Demografiutviklinga betyr altså både ei auke i tal eldre, og ein reduksjon i 
tal personar i arbeidsfør alder – samtidig.  
 
 
Endringar i befolkninga i Sykkylven i 2024:  
 

     
 

 
 
 

 
      



 
 
 
 
Forventa utvikling for folketalet i Sykkylven: 
 

     
 
  

 
 
 
 
Innvandring:  
Grafen i figur 1 syner kvar dei som vandrar inn til Sykkylven kjem ifrå: 
 

 

Figur 1 Innvandrarar og norskfødde med innvandrarforeldre i Sykkylven 

Som elles for Møre og Romsdal har innvandring til Sykkylven vore 
avgjerande for folketalsutviklinga.  Med innvandrarbefolkninga meiner vi 

innvandrarar og barn av innvandrarar.   
 
Året 2024 var nok eit spesielt år med tanke på krig i Europa og eit stort 
behov for at kommunane tok imot flyktningar. Sykkylven kommune har i 
2024 teke imot 62 personar, dei fleste av desse kom frå Ukraina. 
 
 



2.1 Dette har vi oppnådd i 2024 

 
I årsrapport for 2024  under dei tre kommunalområda - Oppvekst, Helse 
og Samfunn - kjem det fram kva for mål, aktivitetar og resultat som vart 
oppnådd.  
 
Her vil vi på overordna nivå liste opp nokre mål og resultat som kommunen 
har nådd, gjort vedtak om eller vedteke plan og strategiar på i 2024: 
 

• Sykkylven kommune fekk 13. plass i Kommunebarometeret (av 
alle 356 kommunar), og vart nr. 1 i Møre og Romsdal. 

• Beredskapsarbeid har fått eit stort fokus i 2024 og det aukar inn i 
2025 og framover. Dette er viktig både for kommunen som bedrift 
og tenesteytar, men og for å ta vare på innbyggjarane. Det er 
usikre tider på fleire områder. Difor har og må vi ha fokus her. 

• Tettstadprosjekt er vidareført fra 2024 til 2025. 

• Omstillingsprogrammet vart vidareført i 2024 (og 2025) med 
tilskot frå fylket, som sikrar omstilling og næringsutvikling – sjå 
årsmeldinga frå Omstilling 2024 

• Vi har i 2024 hatt stort fokus på klima og miljø i heile den 
kommunale organisasjonen. Dette er eit langsiktig arbeid, men vi 
vil gå både dei korte og dei lange stega for å stadig fokusere 
sterkare på dette viktige tema og området.  

• Sykkylven kommune vart Klimapartner i 2024, noko som både 
hjelp oss og forpliktar oss til meir systematisk arbeid med klima og 
miljø. 

• Det er ein positiv organisasjon i Sykkylven kommune med ca. 730 
tilsette. Optimisme trass utfordringar. 

 
Oversikta over mål og resultat for Sykkylven kommune for året 2024 er 
langt frå uttømmande, men gir nokre innblikk i ulike områder der Sykkylven 
kommune har nådd positive mål og/eller har lagt grunnlag for framtida. 
 

Målstyring vil framleis vere eit fokusområde inn i 2025, både for kort og 
lang sikt. Målstyring på tenester, tenestekvalitet, økonomi og positivt 
arbeidsmiljø for alle. 
Forventningar og måltal er innført i overgangen frå 2024 til 2025 i drifta.  
 
Målstyringa i høve økonomisk berekraft har ikkje vore god nok gjennom 
året 2024. Dette gjeld alle som skal styre Sykkylven kommune på eit nivå. 

2.2 Berekraft  

Målet om å vere ei berekraftig kommune er overordna og 
gjennomgåande viktig for alt vi gjer. Berekraftig utvikling handlar om både 
økonomiske forhold, klima og miljø og sosiale forhold/ livskvalitet. Korleis 
det vert jobba kjem fram under dei andre fokusområda. Berekraft med 
hovudområde økonomi, sosiale forhold og klima/miljø er også pilarane i 
oppdragsbreva som går ut til kommunalområda og einingane, samt andre 
som gjer oppdrag for Sykkylven kommune. 
 

 
Figur 2 FN sine berekraftsmål, med dei tre dimensjonane: økonomi, sosiale forhold og 
klima og miljø. 

https://www.sykkylven.kommune.no/_f/p1/i94f2e80c-29a9-43c1-989d-c15f38710d59/arsrapport-2024-omstillingsprogrammet.pdf


2.3 Verdiskaping 

MÅL: Sykkylven har eit berekraftig og mangfaldig næringsliv som tilbyr 
varierte arbeidsplassar  
 
Sykkylven kommune skal:  

1. Fokusere på entreprenørskap og nyskaping 
2. Vere ein næringsvenleg kommune som gjer det lett å etablere, 

driv og utvikle næring i Sykkylven 
3. Legge til rette for samarbeid og samhandling mellom kommunar, 

næringsliv og utdannings-/ forskingsmiljø 
 

2.4 Livskvalitet, likeverd og mangfald 

MÅL: Sykkylven er eit berekraftig lokalsamfunn med høg livskvalitet for 
innbyggarane.  
 
Sykkylven kommune skal:  

• Vere eit attraktivt og sosialt berekraftig samfunn for alle   

• Gjere slik at innbyggarane meistrar eigen livssituasjon og er friske 
   

Dette har vi oppnådd i 2024:   

Organisasjonen har innan oppvekst «landa» gjennom eit heilt nytt skuleår 
og med overgangen frå tre skular til ein ny stor skule. Organisasjonen 
forøvrig har vore «testa» ut i praksis etter organisasjonsendringa i august 
2023. Denne har gjeve nokre endringar/tilpassingar som vi tek med vidare 
inn i 2025. 
 
Kaiområdet vart oppgradert, og framstår som eit flott område etter tiltaka 
sommaren 2024.  
 
Vik skule er under riving, eit prosjekt som vert sluttført i 2025 med eit 
flott «grøntområde» der på rundt 11 mål. 

 
Tandstad skule har vorte teke over av frivillige/aktivitetshuset, noko som 
har skapt aktivitet gjennom avtalen som Sykkylven kommune har gjort 
der. 
 
Det har vore stor aktivitet innan fleire område både innan i kommunal 
drift og tenesteyting, kommunale bygg og anlegg, samt innan bistand og 
tilrettelegging for næringslivet.  
 
Det er viktig vi tar med alle dei ulike positive sidene fra 2024 og bringer 
dei vidare inn gjennom 2025. 
 
Frivilligsentralen er snart endeleg på flyttefot til andre etasje på 
biblioteket, og vil gje ytterlegare synergiar og fellesskap for brukarar og 
innbyggarar i Sykkylven når den vert opna i 2025. Det er store 
forventningar til innhaldet i denne på ny plass i sentrum. 
 
Utstyrssentralen har flytta frå rådhuset til underetasjen på 
bibliotekbygget, og gir med dette ein ekstra dimensjon til biblioteket og 
kommande frivilligsentral. 
 
Kulturhus, idrettsanlegg, skular, bibliotek og frivilligsentral skaper aktivitet 
der svært mange av våre innbyggjarar er ein del av det som skjer.    
 
Utstyrssentralen som er koordinert gjennom frivilligsentralen gjer at fleire 
kan delta i fritidsaktivitetar.   
 
Fjellseterområdet er eit svært viktig område for folkehelse og 
livskvalitet.  Gjennom sikring av areal, bygging av parkeringsplassar på 
fjellet, ny turveg ved Dravlausstølen, tilskot til utbetringar i skiløypene, 
driftstilskot til friluftssenteret, mm., bidreg kommunen til trivsel, 
møteplassar og styrka folkehelse.   
  



2.5 Bustadsituasjonen 

 
MÅL: Sykkylven er ein attraktiv kommune å busette seg i.  
 
Sykkylven kommune skal:  

• Legge til rette for ny busetting i kommunen   

• Ha eit attraktiv og levande sentrum    

• Vere eit trygt samfunn i utvikling 
  

Dette har vi oppnådd i 2024:   
Utbyggingsavtale med Husbanken vart gjort for private utbyggarar. Dette 
har gitt 14 nye leilegheiter for ulike grupper innbyggarar. Desse var flytta 
inn i i august/september månad. Sykkylven kommune har vore aktivt med 
og initiere prosjektet utan å vere økonomisk involvert. 
Det vert lyst ut nye moglegheiter til å bygge bustader på tilvisingsavtale i 
samarbeid med kommune og Husbank i april/mai 2025 for sentrum. 
 

Energieffektivisering i kommunale bygg er ei viktig satsing. Dette ei eitt av 
fleire energisparingsprosjekt som vil kunne bidra til at vi når måla våre i 
klima- og miljøplanen om å ta ansvar for redusert klimafotavtrykk.   
  
Bibliotekparken vart åpna våren 2024. Den gir eit flott område for og 
rundt biblioteket, sentrum og den komande frivilligsentralen. 
 

Kommunen har god dialog med statsforvaltaren om beredskapsarbeidet 
som sikrar trygge og sikre bumiljø i Sykkylven.  
 
Kommunen har framleis ei rekke kommunale tomter for sal.   
 

2.6 Heilskapleg styring i Sykkylven kommune:  

Sykkylven kommune har ansvar for ei rekke samfunnsoppgåver, og har 

fleire ulike roller: 

• Demokratisk arena: Kommunen er en politisk styrt organisasjon, 

og er ein arena for lokaldemokrati. 

• Samfunnsutviklar: Kommunen har ei sentral rolle knytt til 

beredskapsarbeid, samfunnsutvikling lokalt, med ansvar for blant 

anna arealforvaltning, infrastruktur, tettstadsutvikling, 

næringsutvikling, miljø og folkehelse. 

• Tenesteutøvar: Kommunen er leverandør av ei rekke offentlege 

velferdstenester til innbyggarane, der beredskapsfokus har auka 

vesentleg i 2024 og framover for alle innbyggarar. 

• Myndigheit: Kommunen utøver myndigheit i samsvar med lov, 

retta mot enkeltindivid, bedrifter eller organisasjonar. 

• Arbeidsgivar: Kommunen har arbeidsgivaransvar for dei tilsette i 

organisasjonen. 

God leiing, plan- og styringsprosessar er ein føresetnad for at Sykkylven 

kommune kan ivareta desse rollene. God styring skal ivareta både 

folkevalde sitt ansvar for strategisk styring og prioritering, og 

kommunedirektøren sitt ansvar for å sette i verk politiske vedtak.  

Det heilskaplege styringssystemet skal sikre at kommunen blir styrt i 

samsvar med til ei kvar tid gjeldande lover, forskrifter, kommunale planar, 

interne rutinar og politiske vedtak, og at det er ein raud tråd frå 

samfunnsplanen og ut til tenestene som vert ytt i einingane. 

Alle leiarar i Sykkylven kommune har ansvar for å leie eiga verksemd i 

samsvar med kommunen sine styringsprinsipp. Det overordna ansvaret 

for den heilskaplege styringa i Sykkylven ligg til kommunedirektøren.

https://www.sykkylven.kommune.no/tenester/plan-miljo-bygg-og-eigedom/tomter/kommunale-bustadtomter/kommunale-bustadtomter-priser-soknadsskjema-og-generell-info/

Figur 3 viser hovudaktivitetane i Sykkylven kommune sitt årshjul for heilskapleg styring. 

 

Figur 3 Sykkylven kommune sitt årshjul for heilskapleg styring (forenkla framstilling)

3 ØKONOMI OG ORGANISASJON 

3.1 ØKONOMI 

3.1.1 Driftsresultat 

 
Brutto driftsresultat  
Dette viser kommunens driftsresultat, før det vert teke omsyn til 
finansresultat. Brutto driftsresultat er tradisjonelt noko dårlegare 
resultatomgrep enn netto driftsresultat, fordi avskrivingane kan vere 
vesentleg større enn kva kommunen betaler i avdrag. Brutto driftsresultat 
kan samanliknast med driftsresultatet i eit bedriftsrekneskap. Avskrivingar 
er rekna inn i brutto driftsresultat, medan avdrag vert halde utanfor.   
 

Brutto driftsresultat År 2024 År 2023 År 2022 

Frå rekneskapen 11 778 103 12 711 889 15 181 069 
  

 
Netto driftsresultat  
Netto driftsresultat fortel om kommunens drift gjekk med overskot eller 
underskot.  Netto driftsresultat skil seg frå brutto driftsresultat ved at 
finansinntekter er med – og finansutgifter, der avdrag på lån har erstatta 
avskrivingar som kostnad.  
 

Netto driftsresultat År 2024 År 2023 År 2022 

Frå rekneskapen  -12 076 937 11 779 434 15 421 554 
  

 

Krav til netto driftsresultat 

Teknisk berekningsutval for kommunal økonomi (TBU) skriv at netto 

driftsresultat over tid bør utgjere minst 1,75 prosent av driftsinntektene. 

 

Netto i % av 
driftsinntektene År 2024 

År 
2023 

År 
2022 

År 
2021 

År 
2020 

År 
2019 

Frå rekneskapen  -1,59 1,67 2,31 1,30 -0,73  -0,34 
 

  
 

Netto driftsresultat over år: 

 
 
Figur 4 Netto driftsresultat for dei ti siste åra 

Budsjettavvik   
Administrasjonen har eit tydeleg forhold til kva prioriteringar, løyvingar, 
mål og premisser som ligg til grunn i årsbudsjett og økonomiplanen til 
kommunen. Av denne grunn er det heller ikkje blitt gjort 
budsjettendringar på avvik som har oppstått gjennom året.  
 
Drift  
Det er i hovudsak innan finansområdet (kap.9) med auke i 
finanskostnader og auke i samla pensjonsberekningar som gjev negativt 
resultat for 2024. 
Innan utgiftssida er det litt for mykje gjennomgåande meirforbruk i høve 
budsjettet på alle kommunalområda og stab/støtte. Hovudårsaka til dette 
er at det i overgangen frå 2023 til 2024 var for høgt driftsnivå som var 
vanskeleg å stramme inn fullt ut før noko ut i året 2024. Det er også 
enkeltkostnader/tiltak som gjer at drifta går i minus for 2024. Det positive 
er at meirforbruket på kommunalområda i høve budsjett er halvert i 
forhold til året 2023. Dette kjem fram i rekneskapen side 5 og 6 – Oversikt 
løyvingar budsjettområde, samt under kommunalområda sine omtale i 
årsmeldinga.  
Administrasjonen har gjennom 2024 hatt god oversikt over dei 
periodiserte rekneskapa der konklusjonen var at kommunen styrte mot 
meirforbruk og/eller mot nullresultat.  
 

1. Samla driftsinntekter  
Rammetilskotet og skatteinntekter er budsjettert med grunnlaget frå 
statsbudsjettet som vart lagt fram i oktober 2023 og justerte tal oppdatert 
i KS sin prognosemodell. Det er i hovudsak rammetilskotet med løpande 
inntektsutjamning (skattekompensasjon) som har vore større enn 
budsjettert i 2024, saman med auke i integreringstilskot i desember. 
  
2. Eigedomsskatteutskrivinga for 2024 er endra i tråd med 
takstgrunnlaget/endringslistene pr. 2023. Kommunestyret vedtok for 
2024 ein skattetakst på 2,7 promille.   

  
3.Finansinntekter  
Følgjande finansinntekter er overbudsjettert:  
• Renteinntekter bankkonti ca. 3,2 million i år og det er straks betre enn 

budsjettføresetnadane var lagt på, men dette vert «vekta» opp mot 
rentekostandane og innlån. 

  
4. Rente og avdragsutgifter innlån 
Kommunen har hatt renteutgifter og avdrag på innlån på totalt ca. 65 
million i 2024, mot budsjettert 46 million i 2024. Rentenivået har vore 
straks høgare også gjennom 2024. Det er ikkje føretatt budsjettendring på 
dette i 2024, men teke med i økonomirapporteringa gjennom året. Året 
2024 var første året med alle finanskostnader knytt til Aure barneskule. 

 

5. Premieavvik pensjon 
KLP utarbeidar prognosar som kommunane nyttar i budsjettarbeidet. 
Mange faktorar ligg til grunn i desse prognosane, men likevel må 
kommunane gjere lokale vurderingar av premieavviket. Sykkylven 
kommune vurderte premieavrekninga for 2024 til 9 MNOK for Sykkylven 
kommune i samband med budsjettarbeidet. Resultatet syner vesentleg 
lågare tal for 2024. Det har gjeve ein svikt på ca 10 million i høve 
budsjettføresetnader desember 2023. 
Kommunen har gjort alle rekneskapsmessige justeringar i samsvar med 
årsoppgåva frå KLP.   
 

6.Sjølvkost (sjå note 14 i rekneskapen) 
Budsjettet for 2024 på sjølvkostområda vart registrert i null. Det er 
Sykkylven Energi AS som har ansvar for VAR-område Sykkylven kommune. 
Sykkylven kommune på dei andre områda – feiing, kart/oppmåling og 
plan og bygning.  
 

Forskjellen mellom sjølvkost- og driftsrekneskapen ville kunne framstå slik 
om alt var ført gjennom kommunene.  

Utover dette har Sykkylven kommune framleis eit negativt fond på ca. 
kroner 500.000,- mot avløp som ein må finne inndekning for i dei 
nærmaste åra. Dette er knytt til utgreiingar i samband med avløp på 
Fjellseterområdet.        
Ytterlegare informasjon til budsjettavvik kjem fram i rekneskapen og 
under kommunalområda sine kommentarar i årsmeldinga. 
 
Investering:  
Tabellen på side 8 og 9 i rekneskapen viser dei største 
investeringsprosjekta med gjenståande budsjettramme pr. 31.12.2024.   
Oversikta ovanfor viser bokførte investeringsutgifter på ca 90 million., 
medan vedteke budsjett for investeringane i 2024 var på 229 million.   
Dette er eit avvik, som i hovudsak skuldast at budsjett inneheld ny fleire 
byggprosjekt som ikkje er starta og/eller sluttført i 2024 – sjå tabell 1. 
Desse prosjekta/midlane saman med løyvingar i 2025 er godt i gang i 
2025.   
 
 

 
 
 
 
 
 
 
 
 
 
 
 
 
 
 
 
 
 
 



Budsjettavvik investeringsbudsjett  
 
Tabell 1 Budsjettavvik investeringsbudsjett 

 

 
Kommentarar til tabell 1 pr merknadspunkt: 
 
Pkt 1.  
Innføring av velferdsteknologi skjer løpande med investering i nytt utstyr. 
Gjennom 2024 har ein hatt fokus på innføring og bruk av tidlegare 
anskaffingar slik som i 2023. Det er årsaka til at nytt utstyr har vore utsett 
til 2025. Løyvinga ligg med forslag til rebudsjettering.  
  
Pkt 2.  
Løyvinga gjeld bibliotekparken som er prosjekt som vert avslutta våren 
2024. Investeringa har eit meirforbruk på ca 2 million kroner i høve 
løyvinga. Årsak er oppgitt til endringar og tilpassingar i 
gjennomføringsfasen. 
 
Pkt 3.  
Løyvinga til nye bilar har ikkje vore sluttført i 2024, der ein og valte å lease 
nokre av bilane medan nokre vart kjøpt/kjøpt ut av utgåande leasing. 
Rekneskapen er avslutta med eit mindreforbruk. Forslag på 
rebudsjettering ligg til handsaming. 
 

Pkt 4.   
Dette gjeld IKT investeringar/flytting til skyløysingar som samla sett har eit 
meirforbruk i 2024. Løysingane er fellesløysingar for kommunen og er 
sluttført i 2024. 
 

Pkt 5.  
Grebstadvegen er under prosjektering og det er dette som starta i 2024 
og vert vidareført inn i 2025. Det er grunnlaget for budsjettavviket. Det er 
ikkje gjort budsjettløyvingar til prosjektet utover prosjektering. 
 

Pkt 6.  
Ungdomsskulen uteområde er og eit prosjekt som starta i 2024 og fortsett 
inn i 2025. Det vert sluttført 1.halvår 2025. Det er grunnlaget for avviket. 

Regnskap Buds(end) Budsjett Merknad
Prosjekt  INVESTERINGAR - avvik i 2024 2024 2024 2024

10004 VELFERDSTEKNOLOGI                     -           314 000                    -                   1 
10005 BIBLIOTEKPARKEN      2 538 877         440 000                    -                   2 
10105 KJØP AV BILAR      1 896 916      4 500 000                    -                   3 
11300 IKT GRUNNSKULEN         132 500         600 000         300 000                 4 
11700 IKT INVESTERING      1 393 531         540 000         540 000                 4 
12005 GREBSTADVEGEN            80 578         700 000                    -                   5 
12019 UNGDOMSSKULEN, UTEOMRÅDE            51 159         375 000                    -                   6 
12035 VIK BARNEBOLIG         566 874      1 825 000                    -                   7 
13007 OMBYGGING SUSK            38 942      1 500 000      1 500 000                 8 
14001 PROSJEKTERING OMSORGSBYGG                     -        2 000 000      2 000 000                 9 

14004
OMBYGGING BUAS SONE 1-2 OG 
HAUGNESTUNET                     -           437 500      1 500 000 

              10 

14005 GARDEROBE BUAS/HEIMETENESTENE                     -           661 000                    -                 11 
14009 BUAS MEDISINROM/AUTOMAT                     -           250 000         250 000               12 

14027 INVENTAR OG UTSTYR BUAS (KJØKKEN)         468 938         675 000                    -   
              13 

14031
OPPSTART SYKKYLVEN 
OMSORGSSENTER OG BERLITUNET         659 417         120 000                    -   

              10 

14032 OMSORGSBYGG                     -      85 000 000   85 000 000               14 
14033 HELSEHUS    24 585 260    61 217 800   64 000 000               15 

15013
PARKERINGSAREAL VED AURE 
GRUSBANE - SIL KLUBBHUS                     -        1 149 000                    -   

              16 

16007 FORTAU VED SMÅBÅTHAMNA         130 112      3 588 000      2 500 000               17 
16008 VIK SKULE         640 867      2 500 000                    -                 18 
16009 ULLAVIK KRYSSET      2 255 255      1 814 500                    -                 19 
17002 NY SENTRUMSSKULE    13 918 896    11 060 000                    -                 20 
17003 OPPGRADERING RÅDHUS                     -        1 312 000      2 500 000               21 
19002 KUNSTGRASBANE                     -           500 000         500 000               22 
19004 VEGAR TIL FORDELING         749 223         500 000      1 200 000               23 
19016 NYTT BIBLIOTEKLOKALE      1 202 755                     -                      -                 24 

19019
PROSJEKTERING BUSTADER 
HEILDØGNSOMSORG                     -        1 000 000                    -   

              25 

19020 KAIOMRÅDET - TILTAK OG UTVIKLING      1 343 099      2 337 000      1 000 000               26 
19022 NYTT ALARMSYSTEM BUAS      6 330 031      5 894 000                    -                 27 
19023 DIGITALISERING - ARKIV         738 725      2 960 000         780 000               28 
19030 FRIVILLIGSENTRALEN         149 306      1 625 000                    -                 29 
19034 KAIOMRÅDET SOMMER 2024      1 060 070      1 812 500                    -                 30 



Pkt 7.  
Vik barnebustad har teke lengre tid enn tidlegare planlagt, der ein og 
måtte ta eit steg tilbake og ta høgde for endra behov og samstundes 
formaliserte prosessen gjennom ny anbodsutlysing. Prosjektet vert 
sluttført innan 1.halvår 2025. Avvika på budsjett vert rebudsjettert. 
 
Pkt 8.  
Ombygging nytt arbeidsrom på Sykkylven ungdomsskule har 
budsjettløyvingar over fleire år. Prosjektet er starta mot slutten av 2024 
og planleggast vidare gjennom 1.halvår 2025. Det er grunnlag for 
budsjettavviket. Vert rebudsjettert. 
 

Pkt 9.  
Prosjektering av omsorgsbygg (oppgradering/nye) har vore satt noko i 
bero gjennom 2024, men er starta opp att i 2025 med avklaringar for å 
sikre effektive bygg i eit veksande tenestebehov i åra som kjem. 
Løyvingane vert nytta i 2025 og ligg til rebudsjettering. 
 

Pkt 10.  
Dette punktet gjeld på same måte som punkt 9 ovanfor. 
 
Pkt 11.  
Dette punktet gjeld og på same måte som punkt 9 ovanfor, men 
gjennomgang og planarbeidet startar 1.halvår 2025, godt forankra hos dei 
tilsette. 
 

Pkt 12.  
Prosjektet/investering vert gjennomført i 2025 og etter ei samla vurdering 
– jf under pkt 9. 
 

Pkt 13.  
Kjøkken BUAS har vore oppgradert og berre mindre tiltak innanfor 
løyvingar er «flytta» over til 2025. Ein ser samstundes at det er fleire tiltak 

som må gjerast der, men da knytt til kjøling mv. Dette vert det teke tak i i 
2025 for å ha ei både trygg og effektiv kjøkkendrift på BUAS. 
 

Pkt 14.  
Nye omsorgsbygg/bustader – bygd i kommunal regi – med støtte frå 
Husbanken, herunder og vurderingar rundt Aure skule er starta opp i 
moglegheitsfasen no i 2025. Budsjettavviket ligg til rebudsjettering. Det 
har ikkje vore kapasitet til å starte dette gjennom 2024. 
 
Pkt 15. 
Prosjekt Nytt helsehus pågår i perioden 2024 – 2025. Ein ventar ei 
ferdigstilling og innflytting der i november 2025. 
 

Pkt 16.  
Parkeringsareal ved Aure grusbane og kjøp frå SIL ventar pr nyttår berre 
på tinglysing før løyvinga vert utbetalt til selgar. Det er grunnlaget for 
budsjettavviket. 
 

Pkt 17.  
Kostandane til gangbru og vidareføring av gangveg/kyststi har vore 
prosjektert, men ikkje satt i gang. Det ligg føre framlegg på at løyvinga 
ikkje vert rebudsjettert frå 2024 til 2025 og at prosjektet må vente basert 
på kommune si lånegjeld og finanskostnader. Det er grunnlaget for 
budsjettavviket. 
 

Pkt 18.  
Rivinga av Vik skule har vore ute på anbod og prosjektet går frå 2024 og 
fram mot juni månad 2025. Då er rivinga ferdig og området framgår som 
eit grønt kommunalt område på Vik med ballbinge mv framleis på plass. 
 
Pkt 19. 
Ullavikkrysset har vore belasta med mva, som ein ikkje fekk avklart etter 
ein justerte budsjettet i siste runde. Det er grunnlaget for budsjettavviket. 
 



Pkt 20. 
Aure barneskule var i 2024 belasta med siste kostnader inkl 
finanskostnader frå 2023. Dette er grunnlaget for eit budsjettmessig 
avvik. Byggprosjektet er gjennomført innanfor budsjettramma, men 
avsett til finanskostnader i perioden viste seg å vere for lav i perioden 
med aukande renter mv.  
Pkt 21. 
Oppgradering rådhuset er langt på overtid, vart ikkje starta i 2024 pga 
kapasitet og ein manglande plan på korleis ein skal ta dei ulike stega i 
oppgraderinga. Det ligg til kommuneleiinga å styre. Det er plan på at 
første stega kjem i gang i løpet av 1.halvår 2025.  
 
Pkt 22. 
Kunstgrasbane – prosjektet er ikkje starta i 2024. Det er grunnlaget for 
budsjettavviket. Det må planleggast betre før oppstart. Det skjer i 2025. 
 
Pkt 23. 
Løyvinga er ikkje bruk fullt opp i 2024. Det er viktig å vere klar på at dette 
ikkje er vedlikehald, men nye prosjekt eller som vert klassifisert som 
investeringsprosjekt. Det er grunnlaget for at ein ikkje har nytta løyvinga 
fullt ut i 2024. 
 
Pkt 24. 
Biblioteklokale – nytt bibliotek – har samla ein kostnadssprekk på 1,2 
million pga tiltak, endringar mv som er gjort i prosjektperioden. 
Meirforbruket på dette prosjektet vert «saldert» mot at andre prosjekt frå 
2024 ikkje vert rebudsjettert inn i 2025. 
 
Pkt 25. 
Dette har same årsak som pkt nr 9 ovanfor, men kjem til bruk gjennom 
rebudsjettering i 2025. 
 
 

Pkt 26 og 30. 
Dette gjeld kaiområde og løyvingane til REN avtalen, oppgradering av 
kaiområde, samt gjenståande asfaltering. Det gjeld og den samla 
planprosessen for ein samla plan for området som ein vil sjå vidare på i 
2025. 
 
Pkt 27. 
Det er anskaffa og installert nytt alarmsystem på BUAS bygget. Det har 
gjennom prosjektet påløpt ekstra kostnader pga endra forutsetningar og 
behov. Det er årsaka til meirforbruket på ca 400.000 for 2024. 
 
Pkt 28. 
Digitalisering av arkiv skjer gjennom året 2024 – 2025/26 og er ein avtale 
med IKA MR (interkommunalt arkiv). Dette er grunnlaget til budsjettavvik, 
ikkje nytta heile løyving 2024. Ligg til rebudsjettering. 
 
Pkt 29.  
Frivilligsentral har teke lengre tid med planlegginga av korleis denne skal 
sjå ut, samt formelle sider rundt anbodsutlysing. Den er planlagt ferdig til 
2./3.kvartal 2025. Dette er grunnlaget for avviket mot budsjett. Ligg til 
rebudsjettering.   
 

3.1.2 Investeringsrekneskapen 

Investeringsrekneskapen kjem fram i del 2 i rekneskapen og gir ei god 
oversikt på investeringane i 2024. Dei prosjekta som ikkje er ferdig i 2024 
vert rebudsjettert i kommunestyremøte 7.april og gjennomførast vidare 
gjennom 2025. Sjå del 2 i rekneskapen.   
Sjå også rekneskapen med tilhøyrande notar 1 til 18.  
 

3.1.3 Balanse 

Balanserekneskapen kjem fram i del 3 i rekneskapen og gir god oversikt på 

Sykkylven kommune sine eigedelar, eigenkapital, gjeld og forpliktingar. 



Notane i rekneskapen (note 1-18) gjev også god informasjon om 

balanserekneskapen sitt innhald.  

3.1.4 Fond 

Fond i rekneskapen består av 4 ulike fondstypar. Tabellen under visar dei 
ulike fonda sin verdi i 2024 og 2023.  
 

Oversikt fond  Året 2024   Året 2023  

I. Egenkapital drift – fond 
50 358 470 63 938 010 

1. Disposisjonsfond 
35 127 535 46 645 024 

2. Bundne driftsfond 
15 230 935 17 292 985 

  
- - 

II. Egenkapital investering - fond 
4 354 197 1 980 251 

1. Ubundet investeringsfond 
 - 359 951 

2. Bundne investeringsfond 
4 354 197 1 620 300 

  
 

3.1.5 Pensjon 

Sykkylven kommune har sine pensjonsmidlar og forpliktingar i 2 selskap. 

Dette er KLP og SPK. Sjå note 11 i rekneskapen for nærmare forklaring på 

kostnadar rundt pensjonsmidlar og pensjonsforpliktingar. 

 

3.1.6 Finansielle måltal 

Sykkylven kommune har vedteke følgjande finansielle måltal med 
tilhøyrande nivå, og dette skal vere førande for økonomiforvaltinga i 
kommunen, jf. kommunestyresak PS-98/2019.   
 

Netto driftsresultat i % av brutto driftsinntekter – minimum 1,75 %.   
  

 
Figur 5 Netto driftsresultat og krav til netto driftsresultat for reell balanse 

 
Vi ser her at frå og med år 2017 vart resultatet dårlegare enn krava til 
netto driftsresultat (1,75 %). For året 2021, 2022 og 2023 har resultatet 
vorte i snitt i høve kravet, men det syner negativt for året 2024. 
 

 
Disposisjonsfond i % av driftsinntekter –minimum 10 %   
Sykkylven kommune sitt disposisjonsfond mot måltal for storleiken på 
disposisjonsfondet i perioden 2017-2024.  

Figur 6 Disposisjonsfond 2017-2024 

  
Netto lånegjeld i % av brutto driftsinntekter ned på dagens nivå under 
130 % pr 2030 og under 100 % pr 2035.   

 
Figur 7 Lånegjeld mot driftsinntekter 

3.1.7 Finansforvaltning 

Finansforvaltninga i Sykkylven kommune kjem fram i Finansrapporten 

som kommunen legg frå pr kvartal.  

3.1.8 Likviditet 

Likviditeten i 2024 har vore noko meir anstrengt gjennom første del av 

året. Låneopptak i høve Aure barneskule vart gjort i løpet av 

sommaren/hausten og slik sikra betre  økonomi utover i andre halvår 

2023.  

Likviditeten var forsvarleg også ved årsskiftet, men har på nytt vorte 

redusert i perioden inn i 2024 og fram til siste låneopptak i februar 2024.  

3.1.9 Lånegjeld  

Långivarar, motpartar og produktfordeling: 
 

Långivar Gjeld Andel i % 
Kommunalbanken 721 275 930 79,39 % 
KLP 114 971 977 12,66 % 
Husbanken 72 252 660 7,95 % 

 
Største långivar er KommunalBanken med ein andel på 79 %. Nest størst 
KLP med 13 %. 

 
Figur 8 Långivarar, motpartar og produktfordeling 

3.1.10 Samanlikning med andre kommunar- KOSTRA  

Å samanlikne oss med andre kommunar gir oss innsikt i kva driftsnivå vi 
har og om vi nyttar ressursane effektivt, justert for dei ulikheiter som ein 
ser og kjenner til mellom kommunar.  
Det gir også eit grunnlag for prioriteringar, mål og strategiar for 
kommunen i eit kortare og lengre perspektiv.   

 

SSB har til ei kvar tid siste oppdaterte KOSTRA-tal. Her kan vi gå inn for å 
samanlikne oss med andre kommunar:   
 

https://www.ssb.no/kommunefakta/sykkylven

 

https://www.ssb.no/kommunefakta/sykkylven

3.2 ORGANISASJON  

3.3 Politisk organisasjon: 

Ordførar er Olav Harald Ulstein (FrP), og varaordførar er Jarle 

Strømmegjerde (H).  

Kommunestyret består av 29 medlemmar og formannskapet av 9 

medlemmar.  

Parti Kommunestyret Formannskapet 
Framstegspartiet 9 2 
Senterpartiet 6 2 
Høgre 5 2 
Upolitisk (etter at ein repr frå 
Høgre melde seg ut – tilbake 
i Høgre frå oktober 2024) 1 1 
Arbeidarpartiet 4 2 
Venstre 2 0 
Sosialistisk Venstreparti 1 0 
Kristeleg Folkeparti 1 0 

 

I tillegg har Sykkylven kommune to politiske hovudutval under 

kommunestyret som er oppretta for å arbeide med avgrensa saksområde. 

Levekårsutvalet består av 9 faste medlemmar 

Levekårsutvalet behandlar saker innan kultur, skule, barnehage, helse og 

omsorg. 

 

Nærings- og utviklingsutvalet består av 9 faste medlemmar  

Nærings- og utviklingsutvalet handsamar saker vedkomande planar og 

regulering. 

Politiske saker    2022  2023 2024 

Kommunestyret   92 (9 møte)   106 (8 møte) 106 ( 8møte) 

Formannskapet   107 (15 møte)  117 (14 møte) 110 ( 12 møte) 

Levekårsutvalet   50 (9 møte)  44 (7 møte) 67 ( 8 møte) 

Nærings- og 

utviklingsutvalet   

63 (7 møte)  57 (7 møte) 42 ( 8 møte) 

 

Kontrollutvalet: 

Består av 5 medlemmar, og er kommunestyre sitt kontrollorgan for å sikre 

at Sykkylven kommune vert styrt etter gjeldande lover, reglar, kommunale 

planar og vedtak. Sunnmøre Kontrollutvalsekretariat utøver 

sekretariatsfunksjonen for Sykkylven kommune. 

Rådgjevande organ:  

Kommunen har desse rådgjevande organa, som har rett til å uttale seg i 

alle saker som angår dei. I tillegg kan råda ta opp saker på eige initiativ: 

• Ungdomsrådet  

• Eldrerådet 

• Rådet for personar med funksjonsnedsettingar 

Det har vore aktivitet i alle 3 råda og dei skriv eigne årsrapportar som er 

publisert på heimesida vår. 

 



3.4 Administrativ organisasjon: 

Figur 12 viser den administrative organisasjonsstrukturen til Sykkylven kommune for 2024. 

Denne er noko endra pr 01.01.2025 på overordna nivå. Endeleg evaluering av organisasjonsendringa frå 2023 vil og skje gjennom 2025. 

 

 

Figur 9 Organisasjonsstruktur – kommunalområde, einingar, avdelingar og fagområde pr. 01.08.2023 

 

 

 

 



24 
 

3.4.1 Våre tilsette 

I 2024 hadde Sykkylven kommune følgande fordeling av tilsette:  
 
Tabell 2 Oversikt over årsverk og tal tilsette i Sykkylven kommune pr. 01.10.2024. 

Eining 
Årsverk 
menn 

Årsverk 
kvinner 

Årsverk 
alle 

Tal 
tilsette 
menn 

Tal 
tilsette 
kvinner 

Tal 
tilsette 

alle 

Oppvekst 42,01 178,08 220,09 45 195 240 

Helse, omsorg 
og velferd 24,89 173,54 198,43 32 240 272 

Kultur 4,78 3,88 8,66 11 9 20 

Tekniske 
tenester 18,45 16,4 34,85 37 20 57 

Sentral-
administrasjon 8 20,83 28,83 8 22 30 

Totalt 98,13 392,73 490,86 133 486 619 

       

       

Lærlingar 0 2,5 2,5 0 5 5 

 
 

3.4.2 Lærlingar 

Kommunen er open for å ta i mot studentar i praksisordningar både i 
oppvekst- og helsesektoren, innanfor ernæring/kokk samt IT. Mottak av 
lærlingar gir positiv effekt for våre eigne tilsette som i mange tilfelle får 
fagleg oppdatering og utfordring, og er eit verkemiddel med tanke på 
rekruttering.    
 

Det ligg føre eit politisk vedtak på at Sykkylven kommune til ei kvar tid 

skal ha minst 11 lærlingplassar til disposisjon (K-sak 57/06). Kommunen 

hadde pr. 31.12.2024 fem lærlingar; tre i barne- og ungdomsarbeidarfaget 

og to i helsearbeidarfaget. 

 

3.4.3 Kompetanse og rekruttering 

 

I 2024 var 50,8 % av arbeidsstokken under 50 år mot 50,5 % i 2023.   
Samla i kommunen er 17,95 % over 60 år i 2024 mot 19 % i 2023.  
 
Tabell 3 Oversikt over tilsette over og under 50 år og 60 år pr. 2023 og 2024. 

Aldersfordeling 01.10.2023 01.10.2024 

Tilsette under 50 313 317 

Tilsette over/lik 50 307 307 

Tilsette under 60 502 512 

Tilsette over/lik 60 118 112 

  
Innanfor oppvekstsektoren er berre 16,67 % over 60 år i 2024, der det er 
ingen over 60 år i Vikedalen barnehage og svært få ved Aure barneskule.  
I helsesektoren er det om lag likt – der 18 % var over 60 år i 2024. Det er 
flest over 60 år i Bu – og rehabiliteringstenestene (24 %).  
 
Kommunen har, som dei siste åra, utfordring med å rekruttere 
fagkompetanse. Med den demografiske utviklinga og færre som flyttar til 
mindre og mellomstore kommunar vil dette bli ei enda større utfordring 
med åra. Ein ser at talet på kvalifiserte søkjarar til ledige stillingar går ned 
og dette er ein tendens som har vore i nokre år allereie.  Det er fjerde året 
kommunen er med på «Bli med hit» - messe, som har som føremål å 
rekruttere personar til Møre og Romsdal. 

3.4.4 Sjukefråvær 

Samla sett hadde kommunen eit sjukefråvær på 9,5 %. Det er ein oppgang frå 2023, der det er langtids- og legemeldt sjukefråvær som aukar. 

Tabell 4 Oversikt over samla sjukefråvær (i %) 2024 og føregåande år. 
         
          

Periode Total prosent Korttids Langtids Eigenmeldt Legemeldt 

  2020 2021 2022 2023 2024 2022 2023 2024 2022 2023 2024 2022 2023 2024 2022 2023 2024 

Jan 10,1 9,2 11,1     3,1     8,1     1,9     9,3     

Feb 11 8,4 15,5     6,7     8,8     5,1     10,5     

Mars 4,9 9,7 13,3     4,9     8,4     3,2     10     

1. kvartal 11,2 9,3 13,5 9,6   4,8 3,2   8,8 6,4   3,4 2,2   10,1 7,4   

Apr 9 10,5 10,5     2,4     8,2     1,6     8,9     

Mai 8,6 9,9 10,1     1,9     8,2     1,2     8,9     

Juni 8,4 7,7 9,9     1,8     8,1     1,1     8,8     

2. kvartal 8,8 9,4 10,01     2     8,1     1,3     8,8     

1. halvår 10,1 9,5 11,9 9,8 10,7 3,4 2,3 1,7 8,5 7,5 9,1 2,4 1,6 1,1 9,5 8,2 9,7 

Juli 5,4 5,6 6,7     0,7     5,9     0,2     6,5     

Aug 5,5 6,7 6,9     1,6     5,4     0,6     6,3     

Sept 7,4 9,6 8,7     2,2     6,5     1,5     7,2     

3. kvartal * 6,3 7,4 7,6 9,1   1,4 1,9   6,2 7,1   0,8 1,3   6,7 7,7   

Okt 7,7 10,4 7,6     2,5     5,1     1,4     6,2     

Nov 9,1 11,1 9,1     2,7     6,4     1,8     7,2     

Des 9,1 10,9 9,2     3,3     5,9     2     7,2     

4. kvartal 8,8 11 8,8     2,8     6     1,9     6,9     

2. halvår 7,6 9,4 8,2     2,1     6,1     1,4     6,8     
Total for året 8,8 9,5 10 9,4 9,5 2,7 2 1,7 7,3 7,5 7,8 1,9 1,4 1 8,1 8 8,5 

                   



Einingsvis fordelar sjukefråværet seg slik: 
 
Tabell 5 Sjukefråvær i einingane 

   

Einingar: År - 23 År - 24 

Blakstad naturbarnehage 15,9 7,9 

Ullavik barnehage 7,2 10,6 

Vikedalen barnehage 20,7 20,7 

Aure barneskule/SFO/Gardsskulen  7,8 8,1 

Sørestranda skule/SFO 10,9 6,9 

Ungdomsskulen og VO 9,5 10,2 

Barne- og familietenestene 6,4 5,8 

Sykkylven bu- og aktivitetssenter 12,9 10,7 

Heimetenestene 12,9 14,9 

Bu- og rehabilitetstenestene 11,3 13,3 

Legesenter/legevakt  5,9 7,0 

Tenestekontoret  17,6 13,1 

Kultur 1,0 0,6 

Tekniske tenester 1,3 1,4 

Eigedom  8,6 5,0 

Stab - Fellesten/øk/ løn og pers/rådgj  4,9 3,4 

Kommuneleiing  0,6 0,4 

   

   
 

Ein ser i tabell 5 at sjukefråværet har gått litt ned frå 2023 i om lag 

halvparten av einingane/områda, medan den andre halvparten anten står 

på likt som i 2023 eller har auka fråvær. 

 

3.4.5 Likestilling og diskriminering: 

I Sykkylven kommune sin lønspolitiske plan blir det slått fast at Sykkylven 
kommune, både arbeidsgjevar og arbeidstakarorganisasjonane, har fokus 
på likestilling mellom kjønna. Det er eit mål å ha ein lønspolitikk som tek 
vare på og fremmer likestilling mellom kjønna. Kommunen treng 
medarbeidarar med rett fagkompetanse og ønskjer eit mangfaldig 
arbeidsliv. Det skal leggast vekt på at alle arbeidstakarar blir rettferdig 
vurdert. Sykkylven kommune har flest kvinnelege arbeidstakarar. Av totalt 
619 tilsette utgjer menn 133 årsverk, medan 486 av årsverka er kvinner. 
Kvinner utgjer 78,51 % av dei tilsette mot 77,9 % i 2023. Det er færrast 
mannlege tilsette innan helse og omsorg, der berre 11,76 %, ein liten 
oppgang frå 2023 på 11 %, av dei tilsette er menn. Innan tekniske tenester 
er det framleis flest menn med 64,91 % i 2024 mot 74 % i 2023.  
 
Sykkylven kommune sin lønspolitikk har som mål å stimulere til initiativ, 
auka ansvar, god bruk av ressursar og lik løn uavhengig av kjønn.   
 
I tråd med «Lov om likestilling og forbod mot diskriminering» skal alle 
arbeidsgivarar arbeide aktivt, målretta og planmessig for å fremje 
likestilling, hindre diskriminering på grunn av kjønn, graviditet, permisjon 
ved fødsel eller adopsjon, omsorgsoppgåver, etnisitet, religion, livssyn, 
funksjonsnedsetting, seksuell orientering, kjønnsidentitet, kjønnsuttrykk, 
eller kombinasjonar av desse grunnlaga, og søkje å hindre trakassering, 
seksuell trakassering og kjønnsbasert vald.  Sykkylven kommunen vil på 
grunnlag av dette, arbeide aktivt og målretta for å fremme likestilling og å 
hindre skilnader som strid med Lov om likestilling og forbod mot 
diskriminering.    
 

* For 2023 er 3. kvartal endra til hittil i år per 30.09. og siste kvartal vert totalt for året. Dvs. tala kan ikkje heilt samanliknast med 3. kvartal 
for tidlegare år som er for kvartalsperiode.   



Sykkylven kommune skal ha eit mangfald der kjønn, etnisk opphav, 
religion/livssyn, seksuell orientering, alder og funksjonsnivå blir verdsett. 
Alle brukarar og innbyggarar skal møtast med respekt og likeverd. Det 
same gjeld der kommunen møter leverandørar, kundar, konkurrentar og 
andre aktørar.    
 
Kvar medarbeidar i Sykkylven kommune skal føle seg trygg på sin 
arbeidsplass. Vi tek avstand frå alle former for trakassering, mobbing, og 
forventar at alle bidreg til å verkeleggjere denne haldninga. Vi skal ikkje 
utsette andre for handlingar eller ytringar som kan verte oppfatta som 
krenkande, skremmande, fiendtlege, nedverdigande eller audmjukande.   
 
Arbeidsmiljøet i kommunen skal vere prega av god dialog og eit godt 
ytringsklima. Det skal vere takhøgde for å diskutere og å kome med ulike 
syn og konstruktiv kritikk. Når ein har rom for ulikheit, betyr det at vi kan 
handtere saker og konfliktar saman, og kjem fram til løysingar som 
partane kan leve med. Eit godt ytringsklima bidreg til ein kultur der alle 
finn det trygt å ytre seg.   
 
I Sykkylven kommune er ein verna når ein ønskjer eller er nøydd til å seie 
frå om kritikkverdige forhold på arbeidsplassen.  
 

 

3.4.6 Heiltidskultur 

Etter Hovudtariffavtalen kapittel 1 § punkt 2.3.1 følgjer det at 
hovudregelen i kommunesektoren er at det skal tilsettast i 
heiltidsstillingar. Føremålet med heiltidsstillingar er fleire. For tilsette er 
det mellom anna høgare løn, betre pensjon og forutsigeleg kvardag. 
Medan det for arbeidsgjevar handlar til dømes om stabilitet og 
kontinuitet.   
 

Arbeidsgjevar har, saman med tillitsvalte, stort fokus på at det er mest 
mogleg heiltidsstillingar som blir lyst ut i Sykkylven kommune. Det  skal 
gjennomførast ei drøfting med tillitsvalte kvar gong det skal lysast ut ei 
deltidsstilling. Arbeidsgjevar har, som i 2023, arbeidd vidare med å få med 
tilsette med deltidsstillingar til å omskulere seg gjennom fagbrev på jobb. 
Frå 2023 til 2024 er det ei auke i heiltidsstillingar og nedgang i 
deltidsstillingar.  
 
Tabell 6 Oversikt over tal heiltidsstillingar og deltidsstillingar i 2023 og 2024. 

Årstal Heiltidsstillingar Deltidsstillingar 

2023 311 309 

2024 332 288 

 
 

3.4.7 Avvik 

I 2024 vart det totalt meldt 443 avvik i Sykkylven kommune. 

Avviksmeldingane fordeler seg mellom kommunalområda og  

avviksområda som vist i figur 13. Dei fleste avvika som blir meldt er knytt 

til kommunalområde helse, noko som gjenspeiler ein godt innarbeidd 

avvikskultur i dette kommunalområdet. Kommunalområde oppvekst har 

også jobba godt med avvik i 2024. Einingane rapporterer om at tiltak 

gjennom avviksbehandling fører til forbetringar. 

Fordelinga mellom avviksområda viser at dei fleste avvika som er meldt er 

knytt til tenestekvalitet, deretter HMS, og ein mindre del av avvika gjeld 

informasjonssikkerheit og personvern. Alle avvik som blir meldt gjennom 

avvikssystemet blir følgt opp og behandla av aktuell leiar. Det blir jobba 

kontinuerleg med å sette fokus på avvik og bygge ein god avviks- og 

forbetringskultur i heile kommunen. 

 



 

 

Figur 10 Meldte avvik per kommunalområde i 2024, og fordeling mellom avviksområda. 

3.4.8 ROS-analyser 

I 2024 vart det i Sykkylven kommune totalt gjennomført 38 ROS-analyser 
av ulike tema og av ulike omfang. Dette er ei dobling samanlikna med 
2023. Beredskap i einingane, vald og truslar, psykososialt og 
organisatorisk arbeidsmiljø er område som har vore risikovurdert i fleire 
einingar. I tillegg har det vore gjennomført ROS-analyser av ulike tema i 
samband med generelt førebyggande arbeid, både innanfor HMS, 
tenestekvalitet og personvern og informasjonssikkerheit. 
 
Kommunen har dei siste åra hatt fokus på systematisk arbeid med 
risikostyring og førebygging. Vi ser at bruken av ROS-analyser i 
forebyggande arbeid har blitt meir integrert i måten vi jobbar på. Dette 
vert synleggjort både i tal på gjennomførte analysar, og i kor stor grad 
einingane og avdelingane sjølve har tatt eigarskap til systemet for ROS-
analyser. 
 
 

3.4.9 Tenestekvalitet 

Ein viktig del av arbeidet med tenestekvalitet er å sikre at vi oppfyller krav 
i lover og forskrifter. Det er også kontinuerleg arbeid med å vedlikehalde 
og oppdatere rutinar og prosedyrar, slik at vi sikrar gode tenester og 
oppfyller krav i lovverket. Oppfølging av avvik og gjennomføring av 
risikoanalysar har lagt grunnlaget for mykje av arbeidet som har blitt gjort 
på tenestekvalitet. Det har blitt jobba systematisk og godt med 
tenestekvalitet i mange einingar i 2024.  
 
Elles har det blitt jobba med oppdatering, revisjon og utarbeiding av 
rutinar og prosedyrar innanfor alle kommunalområde.  
 
 
3.4.10 Personvern og informasjonssikkerheit 

Sykkylven kommune har tenesta personvernombod gjennom IKA Møre og 

Romsdal.  

292; 66 %

122; 27 %

7; 2 % 22; 5 %

Avvik per kommunalområde i 2024

Helse Oppvekst Samfunn Stab

160; 36 %

22; 5 %

261; 59 %

Fordeling mellom avviksområda (heile kommunen)

HMS Informasjonsikkerheit og personvern Tenestekvalitet



Sykkylven kommune hadde eitt statusmøte med personvernombodet i 

april 2024. Personvernombodet var også invitert til å delta på leiinga sin 

gjennomgang av personvern og informasjonssikkerheit i november, men 

måtte avslå på grunn av bemanningsutfordringar. Personvernombodet får 

automatisk varsel dersom det blir meldt personvernavvik gjennom 

avvikssystemet. Vi opplever eit godt samarbeid med personvernombodet 

på dette området, dei er raske til å gi råd og rettleiing i samband med 

avviksmeldingar.  

Sykkylven kommune rapporterte inn eitt personavvik til Datatilsynet i 

2024. 

Risiko- og trusselbildet for personvern og informasjonssikkerheit har auka. 

Sykkylven kommune har gjennomført ROS-analyser og innført fleire tiltak i 

2024 for å auke sikkerheita til systema våre.  Roller er endra i 

organiseringa vår for å tydeleggjere ansvar. Vi inngjekk på slutten av året 

samarbeid med ein IT sikkerhetspartner.  

 

3.4.11 Samfunnssikkerheit og beredskap 

Krigen i Ukraina og flyktningsituasjonen som følgje av denne har vore 

handtert på tenestenivå. Kriseleiing og beredskapsorganisasjon har ikkje 

vore aktiv i samband med dette i 2024.  Statsforvaltaren si øving Fårikål i 

starten av 2024 hadde også scenario om plutseleg auka flyktninginnkomst 

og mogleg frå atomutsette område. Dei fleste i kriseleiinga deltok, vi øvde 

også samhandling med Stranda. 

Ekstremvêret Ingunn i januar 2024 fekk ikkje alvorlege konsekvensar i 

Sykkylven. 

I arbeidet med Åknesplanverket var fokuset i 2024 på regional plan for 

stenging av vegar, samordning med kommunale stengepunkt og 

sperrepostar. Statsforvaltar og fylkeskommunen følg opp og koordinerer 

den samla planen og innspela frå kommunane. Plan og kartmateriell var 

ikkje ferdig ved utgangen av året. 

I mai hadde kommunen tilsyn med kommunal beredskapsplikt. Tilsynet 

avdekka to avvik som vart lukka i løpet av året: 

• Manglande dokumentasjon på opplæring 

• Manglande plan for oppfølging av arbeidet i gjeldande 

heilskaplege ROS-analyse. 

I tilsynsrapporten hadde Statsforvaltar også ein merknad: kommunen sin 

heilskaplege ROS-analyse er for så vidt oppdatert, men det ser ut til å vere 

behov for ein meir fullstendig revisjon. Slik revisjon har kommunalområde 

samfunn som mål å kome i gang med i løpet av 2025. 

Beredskapsrådet hadde sitt årlege møte i juni, der ein gjekk gjennom 

status for beredskapsområde og samarbeidsaktørar som er aktuelle for 

samfunnsberedskapen. Hovudinnlegget denne gongen var ved Sykkylven 

Røde Kors, om ressursar og kva dei kan bidra med i ei hending eller krise.  

I ettertid har det også vore møte med Røde Kors, og med fornying av 

avtalen med dei. 

Eigenberedskapsveka vart, i tillegg til ulike informasjonstiltak i sosiale 

media, markert med eit eige arrangement i bibliotekparken, der også 

Sivilforsvaret og Røde Kors deltok. Det var informasjonsmateriell, utstilling 

av beredskapslager og konkurranse.  

Gjennom året har det vore arbeidd med beredskapsplanverket generelt, 

revisjonar og oppdateringar, og sak til kommunestyret i mai for forankring 

der. 



Planverket for utdeling av JOD-tablettar til målgruppene er gjennomgått 

og oppdatert. Vidare kommunen sin eigen plan for Evakuerte og 

pårørandesenter (EPS). 

Omsorgsberedskapen – psykososialt kriseteam var ikkje aktivert i 

hendingar i 2024. 

Det vart ny start på samarbeidet mellom Åknes-kommunane. Vidareføring 

av arbeidet med samordning av planverk og rutinar. Her er det også 

behov for avklaringar på overordna nivå som også vil vere grunnlaget for 

kommunane sitt arbeid; oppdatering av nasjonal beredskapsplan for 

fjellskred, den regionale vegstengingsplanen og også varsla ny vurdering 

av oppskyllingsoner og evakueringsoner.  Dette er også tidkrevjande 

arbeid, og fleire etatar og organ som skal bidra i.  

Vi har også starta eit samarbeid med regional evakueringsplan. I dette er 

det kommunane rundt Ålesund som er med i, og arbeidet vert leia av 

Ålesund.   Dette kan også vere aktuelt uavhengig av ei ev. Åknes-hending.  

Vi ser at det er viktig å sjå samla på beredskapsplanane, alle scenario, med 

grunnlag i den heilskaplege ROS-analysen for kommunen, med like og 

kjende prosessar for krisehandtering og oppfølging av hendingar. 

3.4.12 Tiltak for å sikre høg etisk standard 

Sykkylven kommune har  utarbeidd etiske retningslinjer for tilsette og 

folkevalde. Desse ligg til grunn for både tilsette og folkevalde si 

rolleutøving. Gode mellommenneskelege tilhøve, respekt, språk og 

veremåte som ikkje støyter nokon unødig, er forankra i dei etiske 

retningslinjene. Retningslinjene er av overordna karakter, og er ikkje 

detaljerte reglar. Dei hjelper oss til å orientere oss i livet, utvikle samvit og 

handlar om at vi skal kunne stå for dei vala vi gjer i jobbsituasjonen og i 

arbeidet som folkevald.  Retningslinjene gir rettleiing og klare råd om kva 

type åtferd som vert forventa av oss, i kva situasjonar. Sykkylven 

kommune forvaltar midlar til fellesskapet og er avhengig av eit godt 

omdømme og tillit frå dei som møter oss. Det er viktig at kommunen 

opptrer skikkeleg i all si verksemd. Dei etiske retningslinjene blir derfor ei 

viktig brikke i kommunen sitt heilskaplege etikkarbeid, der etisk refleksjon 

skal verte forankra i arbeidskvardagen, både i organisasjonen og 

politisk. Etikkarbeidet bidreg til betre kvalitet på tenestene. Det bidreg 

også til å fremme eit godt arbeidsmiljø og stimulerer til 

jobbengasjement. Dei etiske retningslinjene skal reviderast i 2025. 

 

 

 

 

 

 

 

 



3.4.13 HMS 

HMS-mål for kommunen for 2024: Kommunen har eit mål om 93 % nærvær. 
 
Aktivitetar i HMS – arbeidet i 2024 
 
Tabell 7 Oversikt over HMS-aktivitet i kommunen i 2024. 

AMU Det blei gjennomført 4 møter i AMU i 2024.  

Mini-AMU Det ligg føre retningsliner for mini-AMU der det går fram at det skal vere minimum 4 møter pr. år i forkant av AMU-møta. Det 
skal vere maksimalt 5 deltakarar.   

IA-utvalet 
 

I 2024 var det 4 møter.  

AKAN-utvalet 
 

I løpet av 2024 har det ikkje vore møter i AKAN-utvalet, men det vart tatt opp tema om AKAN på den årlege HMS – dagen og 
hovudverneombodet har tatt ein gjennomgang med verneomboda.  

Bedriftshelseteneste 
 

Sykkylven kommune har også i 2024 nytta BHT i Sykkylven som leverandør av bedriftshelseteneste. Alle fast tilsette og vikarar 
med prosentvis stilling i kommunen er innmeldt. 

Verneteneste 
 

Anne Berit Flote Myhre har vore hovudverneombod for 2024.  
Sykkylven kommune har 22 verneområde.  
 
I årsrapporten på heilskapleg styring svarer samtlege av leiarane at det er gjennomført vernerunde i deira eining/avdeling.  

Medarbeidarsamtalar og 
medarbeidarundersøking 
 

Det har vart gjennomført 10Faktor – undersøking i 2024. I 2023 vart det bestemt i AMU at ein gjennomfører 
medarbeidarundersøking kvart tredje år, slik at einingane får arbeidd grundigare med resultata frå undersøkinga før det blir 
gjennomført ny medarbeidarundersøking.  

Ulykker og nestenulykker 

 
Tabell 8 Oversikt over ulykker og nestenulykker i perioden 2013 – 2024. 

År  Tal ulykker  

2013  13  

2014  14  

2015  19  

2015  5  

2017  7  

2018  7  

2019  9  

2020  8  

2021  14  

2022 7 

2023 8 

2024 11 

 



3.4.14 Statlege tilsyn 

Statsforvaltaren gjennomførte eitt tilsyn med Sykkylven kommune, 

Heimetenestene i 2024. 

Tema for tilsynet var korleis bruk av medisindispensar vert utført opp mot 

aktuelle lovkrav, slik at pasientane får trygge og gode tenester. Tilsynet 

var ein del av eit landsomfattande tilsyn initiert av Statens helsetilsyn. 

Tilsynet resulterte i to pålegg. Det eine pålegget handla om at kommunen 

skal sikre at det vert gjort individuelle evalueringar ved bruk av 

medisindispensar. Pålegg nr 2 gjaldt gjennomgang av journalar for å sjå 

om iverksette tiltak har effekt. Tiltak er under arbeid, med frist i 2025. 

3.4.15 Forvaltningsrevisjonar 

Det vart ikkje gjennomført forvaltningsrevisjonar med einingane i 
kommunen i 2024. 
 
3.4.16 Kommunebarometeret  

Kommunebarometeret er ei måling som vert publisert av Kommunal 
Rapport kvart år. Her vert kommunane rangert etter 151 nøkkeltal, på 
tvers av 12 ulike sektorar. Kommunebarometeret er ikkje nokon fasit på 
kvaliteten i kommunale tenester, men gir eit bilete på kor Sykkylven 
kommune står samanlikna med andre kommunar.  
 

I 2024 kom Sykkylven på 13.plass av landet sine 356 kommunar, og vart 
nr. 1 i Møre og Romsdal. Resultatet er basert på aktivitet frå 2023. Dette 
er ei svært god plassering, og eit resultat av alle 650 tilsette sin innsats 
kvar dag i teneste for Sykkylven kommune. 
 

Tabell 9 viser oppsummert resultat for Sykkylven kommune i 2024, samt 
for 2023, 2022, 2021 og 2020. Merk at rangeringane i realiteten viser til 
resultat frå føregåande år.     
 

Tabell 9 Sykkylven sine rangeringar i Kommunebarometeret 

Sektor  Sektoren si 
vekting i KB  

Rangering 
2024 

Rangering 
2023 

Rangering  
2022  

Rangering  
2021  

Rangering  
2020  

Rangering     13 87 144 78 108 

Grunnskule  20 %  41 188 210 197 222 

Pleie & omsorg  20 %  29 82 190 66 105 

Barnevern  10 %  167 221 236 240 305 

Barnehage  10 %  37 79 83 212 304 

Helse   7,5 %  257 76 65 204 165 

Sosialtenester  7,5 %  62 80 21 7 3 

Kultur  2,5 %  312 312 304 322 375 

Klima og natur  2,5 %  182 193 87 43 62 

Saksbehandling  2,5 %  68 157 258 35 172 

Vatn og avløp  2,5 %  65 222 42 44 55 

Økonomi  10 %  221 237 117 233 324 

Kostnadsnivå  5 %  33 66 89 131 87 

 
For meir detaljert informasjon, sjå Kommunebarometeret 2024 
 
 
Kommunebarometeret som forbetringsverktøy.  
Kommunebarometeret vert nytta som eit verktøy i forbetring av 
kommunale tenester. Etter at kommunebarometeret vert publisert i 
august, går einingane gjennom sine sektorar i kommunebarometeret i 
dialog med kommuneleiinga, og legg ein plan for kva slags nøkkeltal ein 
bør jobbe vidare med for å forbetre tenestene.  
Nøkkeltala i kommunebarometeret er tema i styringsdialogane som går 
føre seg mellom kommuneleiing og einingsleiar i september. 
 
 
 
 

https://www.sykkylven.kommune.no/_f/p1/i70d238ba-0809-4440-90d8-0520eba6cdb3/kommunebarometer-2024.pdf

4 KOMMUNALOMRÅDA 
Overordna mål  

Gjennom oppdragsbrevet for 2024 vart det sett følgande overordna mål for alle kommunalområda: 

MÅL 

1.       ØKONOMI: Innbyggarane i Sykkylven kommune får gode tenester innanfor det kommunen har av tilgjengelege ressursar 

2.       LIVSKVALITET: Innbyggarane i Sykkylven opplever god livskvalitet, likeverd og mangfald 

3.       KLIMA OG MILJØ: Berekraft er ein integrert del av drifta og samfunnsutviklinga i Sykkylven kommune 

STRATEGI 

ØKONOMI 

1.1   Vi driftar og utviklar kommunen i samsvar med prinsippa vedtatt i budsjett 2024. 

1.2   Vi stimulerer til innflytting og bulyst, samt vekstmoglegheiter for næringsliv. 

1.3   Vi opparbeider og beheld kunnskap og kompetanse for å sikre god tenestekvalitet. 

  

LIVSKVALITET 

2.1 Vi fokuserer på førebygging, tidleg innsats og folkehelse i alt vi gjer, i tråd med den heilskaplege innsatstrappa. 

2.2 Vi stimulerer til sosiale møteplassar, frivilligheit og gode innbyggardialogar. 

2.3 Vi framstår som ein kommune, ein tenesteytar. 

  

KLIMA OG MILJØ 

3.1 Vi praktiserer energisparing, gjenbruk og reduksjon i forbruk 

3.2 Vi praktiserer klimavenlege transportval og innkjøp 

3.3 Vi utviklar klimabudsjett og klimarekneskap i løpet av 2024. 

  

Måla i oppdragsbrevet er tufta på samfunnsplanen. Kvar eining 

utarbeidde sine strategiar for å nå felles overordna mål. Samla sett førte 

dette til at alle einingane jobba saman for å nå dei overordna 

målsettingane til kommunen. Det er gjort mykje godt arbeid i einingane 

for å bidra til at måla i oppdragsbrevet og samfunnsplanen vert nådd. 

Men måla er ikkje nådd på eit år, så innhaldet i oppdragsbrevet for 2024 

vert i stor grad tatt vidare og jobba systematisk med også i oppdragsbrev 

for 2025. 



4.1 Oppvekst 

 

Kommunalområde oppvekst omfattar einingane 

• Sykkylven kommunale barnehagar 

• Aure barneskule 

• Sørestranda skule 

• Sykkylven ungdomsskule og vaksenopplæring  

• Barne- og familietenestene 

 

BARNEHAGE 

Tenesteområdet omfattar tre kommunale barnehagar i tillegg til 

kommunal administrasjon for barnehage, minoritetsspråklege barn, barn 

med nedsett funksjonsevne og barn med rett til spesialpedagogisk hjelp. 

Desse siste områda inkluderer også barn i private barnehagar. 

Tenesteområdet omfattar også ulike felles satsingsområde for 

barnehagane, t.d. kompetanseutvikling, symjeopplæring/tilvenning i vatn 

og Solid Start Sykkylven. 

Minoritetsspråklege barn  

Dei siste 10 åra har andelen med minoritetsspråklege auka år for år, og i 

2023 var 28,5% av barnehagebarna i Sykkylven minoritetsspråklege. 

Denne trenden snudde i 2024, då andelen vart redusert til 22,7%. 

Landssnittet ligg på 20,4%. Størst andel minoritetsspråklege er det ved 

Blakstad naturbarnehage (42,9%). 

 

Talet på barnehagebarn  

I desember 2024 var det registrert 317 barnehagebarn i Sykkylven. Dette 

er 2 færre enn året før. Nedgangen har vore stor sidan 2010, men talet har 

vore ganske stabilt dei fire siste åra. Litt over 41% av barna går i ein 

kommunal barnehage. Den største kommunale barnehagen per 

15.12.2024 er Ullavik (57 barn). Deretter følgjer Vikedalen (54 barn) og 

Blakstad (21 barn). 

 

Spesialpedagogisk hjelp  

Talet på barn med vedtak om spesialpedagogisk hjelp har gått mykje ned 

dei siste åra. Sidan toppen i 2020 då 28 barn fekk spesialpedagogisk hjelp, 

vart dette redusert til 11 barn i 2024. Kommunen forsøker i større grad å 

konsentrere hjelpa rundt dei barna som har aller størst behov, samtidig 

som barnehagane har større fokus på tilrettelegging og systemretta arbeid 

for å redusere behovet for spesialpedagogisk hjelp. PPT har faste trefftider 

ute i barnehagane og bistår i dette arbeidet. Såleis kan ein styrke «laget 

rundt barnet» innanfor det ordinære barnehagetilbodet. Det blir lagt 

særleg vekt på å auke kompetansen blant personalet i høve barn med 

språklege vanskar, slik at ein større del av desse utfordringane kan løysast 

av barnehagane på eiga hand. I løpet av fire år er andelen barn med 

spesialpedagogisk hjelp blitt redusert frå 7,8% til 3,5%. Landssnittet er 

3,6%. 

 

Nedsett funksjonsevne 

Samtidig som omfanget av spesialpedagogisk hjelp har gått ned, er det ein 

markant auke i talet på barn som får vedtak om ekstra ressursar grunna 

nedsett funksjonsevne. Dette er oftast knytt til spesifikke diagnosar. I 2024 

var det 11 barn som hadde vedtak ift. nedsett funksjonsevne, mot 5 barn 

året før. Nokre av barna med nedsett funksjonsevne har også vedtak om 

spesialpedagogisk hjelp. 

 

Kompetanseutvikling  

Alle barnehagane i kommunen er no med i den regionale ordninga for 

kompetanseutvikling (ReKomp). Dette er ein modell for barnehagebasert 



kompetanseutvikling der heile personalet er involvert, med Høgskulen i 

Volda som fagleg samarbeidspartar. Barnehagane i Sykkylven har valt å 

arbeide med eit felles tema, nemleg språkutvikling og språkvanskar. 

Planen er at arbeidet med dette temaet skal halde fram dei neste to åra. I 

Sykkylven blir det lagt særleg vekt på å auke kompetansen i bruk av 

alternativ og supplerande kommunikasjon (ASK).  Samtidig vert det jobba 

vidare med innføringa av BTI-modellen (Betre Tverrfagleg Innsats) og 

Kompetanseløftet for spesialpedagogikk og inkluderande praksis. Målet er 

både å styrke det førebyggande arbeidet og sikre betre samordning 

mellom tenestene i oppvekstsektoren. I dette arbeidet har barnehagane 

teke i bruk eit nytt digitalt samhandlingsverktøy (Visma Samspill), der også 

foreldre og andre aktuelle personar i “laget rundt barnet” får digital 

tilgang.   

 

Redusert foreldrebetaling  

Ordninga med redusert foreldrebetaling og gratis kjernetid er svært viktig 

for familiar med låg betalingsevne. Ingen familiar skal betale meir enn 6% 

av den samla skattbare inntekta for ein barnehageplass. I tillegg vert det 

innvilga gratis kjernetid for hushaldningar med lågare årsinntekt enn 642 

000 kr (glidande betalingsreduksjon basert på inntekt). Talet på barn med 

vedtak om redusert betaling er kraftig redusert dei siste åra. Hovudårsaka 

er først og fremst at prisen for ein barnehageplass er blitt redusert til 2000 

kr per månad. I 2024 var det 28 barnehagebarn (knapt 9%) som hadde rett 

på reduksjon i betalinga. Dette hadde ein kostnad på om lag 750 000 

kroner. 

 

Foreldreundersøking  

Kvart andre år gjennomfører dei kommunale barnehagane ei stor 

foreldreundersøking. Dei nyttar eit standard skjema frå 

utdanningsdirektoratet der foreldre/føresette får høve til å seie si meining 

om barnehagane på ei rekkje ulike område. Resultata dei siste åra har 

gjennomgåande vore svært gode. Undersøkinga vart ikkje gjennomført 

som planlagt hausten 2024. Dette skuldast at Udir har endra 

gjennomføringstidspunktet til januar (barnehagane gjennomførte 

undersøkinga i januar 2025). 

 

Oversikt 

løyvingar  Rekneskap  

Endeleg 

budsjett  Avvik  Rekneskap  

Budsjettområde  2024  2024  2024  2023  

Barnehage      

BARNEHAGEADM  3 312 176 2 284 500 -1 027 676 2 169 320 

SPESIALPEDAGO

GIKK 

BARNEHAGAR 5 150 257 7 385 100 2 234 844 7 019 883 

BLAKSTAD 

BARNEHAGE  4 496 357 4 276 500 -219 857 5 016 842 

ULLAVIK 

BARNEHAGE  9 386 355 9 170 700 -215 655 8 582 058 

VIKEDALEN 

BARNEHAGE  9 855 564 9 530 000 -325 564 9 188 118 

PRIVATE 

BARNEHAGAR  35 252 210 34 430 200 -822 010 34 809 863 

SUM  67 452 918 67 077 000 - 375 918 66 791 614 

 

Årsak til resultat: 

- Redusert behov for spesialpedagogisk hjelp 

- Auka tilskot til private barnehagar 



4.1.1 Sykkylven kommunale barnehagar inkl. spes.ped. teamet 

 

Blakstad 

naturbarnehage   

Årsverk   Tilsette   Sjukefråvær i %   

2024 8,0   10 7,9   

2023   7,7  10  16,6  

2022 9,4 12 14,3 

Ullavik barnehage   Årsverk   Tilsette   Sjukefråvær i %   

2024 18,1  20 10,6  

2023   15  19  7,8  

2022 11 13 9,8 

Vikedalen 

barnehage   

Årsverk   Tilsette   Sjukefråvær i %   

2024  17,8   19 20,7   

2023  13,7  19  22,9  

2022 14 16 15,3 

Spes. ped. team Årsverk  Tilsette Sjukefråvær i %   

2024 4,77 4 Ikkje spesifisert 

2023 8,8 9 Ikkje spesifisert 

 

Viktige innsatsområde og resultat for året som gjekk   
Året 2024 har vore eit år prega av at vi framleis er i ein prosess. Vi har gått 
frå å vere tre sjølvstendige einingar til å no vere ei felles eining og som 
også inkluderer spesialpedagogisk team.  
Eit viktig område for eininga er auka fokus på systemarbeid. Dette har vi 
jobba tett saman med PPT for å få på plass, og vi ser endring alt no, sjølv 
om det vil ta tid før vi kan seie at vi har kome dit vi ønsker. Systemarbeidet 
heng og nært saman med Solid Start Sykkylven, ASK og Rekomp der alt 

handlar om å kunne gjere ein enno betre jobb opp i mot det einskilde 
barn. Vi er beviste på at den einaste vi kan endre er meg sjølv. Dermed er 
det viktig å ha god tilrettelegging i kvardagen slik at den vert føreseieleg 
for barna og at dei kan få dei best moglege føresetnadane for si eiga 
utvikling.  
 

 
Figur 11 Tur med barnehagen slår aldri feil 

 

Det er og viktig å nemne arbeidet med Relasjonskompetanse. Vi har jobba 

med dette som eit av våre fokusområde sidan eininga vart oppretta, og 

hausten 2024 hadde vi ein runde med kompetanseheving med Jan 

Spurkeland for alle våre leiarar og pedagogar i lag med kommunalsjef, 

rådgjevar oppvekst, og PPT slik at vi alle har den same kunnskapsbasen og 

innhaldet i arbeidet med relasjonar. Relasjonskompetanse er 

grunnleggande for all samhandling med andre, og for oss i barnehagen så 

er det sjølve berebjelken i alt vår arbeid.  

 

 



Moglegheiter og utfordringar framover  

Dei kommunale barnehagane leverer tenester til om lag 140 barn og deira 

familiar. Vi jobbar kvar dag med kvalitet, og har eit godt personale med 

høg kompetanse. Utfordringa vår er arbeidet med å oppnå eit enno større 

nærvær i kvardagen, eller sagt på ein annan måte – å få redusert 

sjukefråværet. Dette har vi god tru på at vi skal få til, men det vil ta tid. Vi 

har eit godt samarbeid med NAV, m.a. tiltaket Ekspertbistand, og har tru 

på at dette skal ha tilsikta effekt. 

 

 

 

Figur 12 Blide kursdeltakarar frå barnehageeininga ilag med kurshaldar Jan Spurkeland 

 

4.1.2 Grunnskulane og SFO: 

Etter samanslåing av tre barneskular har vi no to kommunale barneskular, 

ein ungdomsskule og vaksenopplæring. Kommunen har også økonomisk 

ansvar for spesialpedagogikk og skuleskyss til dei to privatskulane.  

Talet på elevar  

Dei kommunale skulane har totalt 771 elevar pr. 1. oktober 2024 (GSI). 

Dette er ein nedgang på 41 elevar frå året før. 467 elevar gjekk på 1.-7. 

trinn og 304 elevar på 8.-10. trinn. Til samanlikning gjekk 73 elevar på  

Velledalen Montessoriskule og 38 elevar på Hundeidvik privatskule.  

 

Trygt og godt skulemiljø  

Alle elevar skal ha eit trygt og godt skulemiljø. Resultata i 

elevundersøkinga og i Ungdata viser at dei aller fleste elevane har det 

trygt og godt på skulen. Både for 7. og 10. trinn ligg Sykkylven lågare enn 

både fylkes- og landssnitt. Likevel er det elevar som har utfordringar, og 

det må jobbast aktivt og målretta for nullvisjonen knytt til mobbing. 

 

Kompetanseheving og utviklingsarbeid 

Kommunen kan i utgangspunktet tilby kompetanseheving innanfor ulike 

ordningar;  Kompetanse for Kvalitet-ordninga til Utdanningsdirektoratet , 

søknad om utdannings- og rekrutteringsstipend for PPU/PPU-Y,  

rektorutdanning, lærarspesialistutdanning og Kompetanse Norge sine 

tilbod, i tillegg til lærlingordningar. 6 lærarar deltek t.d. dette skuleåret på 

ordninga «Kompetanse for kvalitet». Alle skulane i kommunen er med i 

den desentraliserte ordninga for kompetanseutvikling (DeKomp). Dette er 

ein modell for kompetanseutvikling der heile personalet er involvert, med 

Høgskulen i Volda som fagleg samarbeidspartar. Tema i inneverande 

periode er tilpassa opplæring. Planen er at arbeidet med dette temaet skal 

halde fram dei neste to åra. Samtidig vert det jobba vidare med innføringa 

av BTI/BTS-modellen (Betre Tverrfagleg Innsats/Samhandling) og 



Kompetanseløftet for spesialpedagogikk og inkluderande praksis. Målet er 

både å styrke det førebyggande arbeidet og sikre betre samordning 

mellom tenestene i oppvekstsektoren. I dette arbeidet nyttar ein det 

digitale samhandlingsverktøyet Visma Samspill), der også foreldre og 

andre aktuelle personar i “laget rundt barnet” har tilgang.   

 

Oversikt løyvingar  Rekneskap  
Endeleg 

budsjett  Avvik  Rekneskap  

Budsjettområde  2024  2024  2024  2023  

SØRESTRANDA 

SKULE  13 036 189 13 204 000 167 811 12 887 610 

AURE BARNESKULE 44 250 861 43 422 000 -828 161 21 111 013 

UNGDOMSSKULE 

OG 

VAKSENOPPLÆRING  34 873 034 33 874 000 -999 034 34 548 661 

FELLES FOR 

SKULANE  15 744 387 11 855 000 -3 889 387 14 456 769 

BARNE- OG 

FAMILIETENESTENE  50 826 247 46 166 000 -4 660 247 50 382 430 

SUM  158 730 718 148 521 000 -10 209 718 
100 632 

895 

 

Årsaker til resultat: 

- Spesialundervisning/tilpassa opplæring andre skular: Føresett reduksjon 

ikkje oppnådd. Drifta er utfordrande, spesielt med tanke på auke i talet på 

elevar med behov for individuell tilpassing. 

- Barneverntenesta: Omfattande og kompliserte saker, særs vanskeleg å få 

fosterheimar medfører store utgifter til beredskapsheim og kjøp av 

tenester. 

 

4.1.3 Aure barneskule/SFO 

 

Aure barneskule og SFO  Årsverk  Tilsette  Sjukefråvær i %  

2024 (inkl. SFO) 66,4 71 8,1 

2023 (ekskl. SFO) 61,3 69 6,6 

2022 (samla for tre skular) 67,3 79 8,3 

 

Viktige innsatsområde og resultat for året som gjekk  

Aure barneskule har gjennomført sitt første heile driftsår. Fokus har vore å 

utvikle ein funksjonell og stødig organisasjon der elevar, tilsette og 

føresette opplever eit trygt og godt læringsmiljø. I dette ligg det mellom 

anna mykje arbeid i å bygge ein felles kultur gjennom like reglar, 

retningsliner og praksis. Vi har brukt tid på å bygge solide team, på å 

utvikle to-lærarsystemet og på erfaringsutveksling. Skulen og SFO deltek i 

ei ny nasjonal satsing  for å styrke lesopplæringa; Tid for lesing.  

 

Moglegheiter og utfordringar framover  

Vi skal vidareutvikle oss til ein skule med ei klar retning, ein visjon og 

tydelege mål. Vi har som mål å bli ein dysleksivenleg skule og ein skule 

med ei klar pedagogisk retning og plan, mellom anna for leseopplæring. Vi 

har eit flott skulebygg, ei dyktig personalgruppe som eir i ferd med å 

forme ein positiv og støttande kultur. 

Utfordring er demografien i kommunen framover, etterkvart synkande 

elevtal, og med nedbemanning som følgje av dette. Dette blir ein 

krevjande prosess. 

 

 



 
Figur 13 Aktiv matematikktime i gymsalen på Aure barneskule 

 

4.1.4 Sørestranda skule/SFO 

 

Sørestranda skule 

og SFO  

Årsverk  Tilsette  Sjukefråvær i %  

2024 16,9 18 6,9 

2023  16,1 17 10,9 

2022 20,6 24 9,5 

  

Viktige innsatsområde og resultat for året som gjekk  

Heile personalgruppa bidreg aktivt til eit godt arbeidsmiljø, der trivsel og 

samarbeid gjer endringar moglege og spennande. Vi nyttar mini-AMU, 

medarbeidarsamtalar og samarbeidstid for å oppretthalde og vidareutvikle 

profesjonsfellesskapet ved Sørestranda skule og SFO. Vi legg vekt på korte 

kommunikasjonslinjer mellom leiinga og dei tilsette, slik at alle opplever 

skulen og SFO som ein inkluderande og open arena. 

For å gjere skulen til ein naturleg møteplass for alle, har vi allereie 

gjennomført to førskuletreff med kveldsmat. Målet er at flest mogleg born 

skal velje Sørestranda skule og SFO. Prognosane tyder på ei auke i 

elevtalet frå hausten. 

Alle lærarane deltek i kompetanseheving gjennom Lesesenteret i 

Stavanger (2025).  Vi gjennomfører systematiske kartleggingar av 

leseferdigheiter på alle trinn for å identifisere og gi tidleg støtte til elevar 

med behov. I tillegg har vi arrangert "Gratis sjømåltid" og "Bli kjent-kveld" 

for elevar og føresette. Samarbeidet med FUS-barnehagen omfattar 

gymleik og felles lunsj gjennom heile skuleåret, noko som styrkjer 

overgangen mellom barnehage og skule. 

 

 
Figur 14 Rune Haugrønning ved Sørestranda skule lagar mat og god stemning 



Moglegheiter og utfordringar framover  

Vi arbeider kontinuerleg for at Sørestranda skule skal vere eit attraktivt val 

for elevar, føresette og tilsette. Vi har engasjerte elevar, kompetente 

medarbeidarar og ein flott skule som legg til rette for utvikling og læring. 

Samstundes ser vi at konkurransen om elevane vil auke i åra som kjem, 

noko som stiller krav til vidareutvikling og innovasjon. 

Det gode arbeidsmiljøet ved skulen gir positive ringverknader for heile 

organisasjonen, noko som mellom anna viser seg i eit lavare sjukefråvær. 

Vi vil halde fram med å skape eit inkluderande og inspirerande 

læringsmiljø der alle blir sett, utfordra og inkludert. 

 

 

Figur 15 Sørestranda skule fekk til ein kortreist og miljøvenleg skidag på Herdismarka, i 
samarbeid med Ikornnes IL.  

4.1.5 Sykkylven ungdomsskule og vaksenopplæring 

 

Sykkylven ungdomsskule 

og vaksenopplæring 

Årsverk  Tilsette  Sjukefråvær i %  

2024 51,28 57 10,2 

2023 46,6 55 9,5 

2022 48,9 53 10,6 

  

Viktige innsatsområde og resultat for året som gjekk  

Ungdomsskulen 

Ufrivillig skulefråvær er ei utfordring over heile landet, og  

Ungdomsskulen har teke initiativ til å utvikle rettleiar for Sykkylven 

kommune for førebygge fråvær og sikre nærvær i barnehage og skule. 

Ungdomslosane ved skulen har kome med innspel og BTI- gruppa har teke 

over den konkrete utarbeidinga av rettleiaren. Målet er at denne skal vere 

klar til skulestart i 2025, og sikre lik handtering i heile løpet frå barnehage 

til ut 10. klasse. 

Vi har hatt fokus på godt heim-skulesamarbeid, med felles foreldremøte 

for alle foreldra på ungdomsskulen. I august hadde vi foreldremøte med 

nye 8. klasseforeldre. Tema: «Trygt og godt skulemiljø». Skulen har låg 

terskel for å undersøke i saker der elevane ikkje har det trygt og godt, og 

mange tiltak å sette inn i saker vi jobbar med. 

Foreldra er også ein stor ressurs som vi er avhengig av – dei kan bidra med 

t.d. inkludering og følgje med om nokon blir haldne utanfor på fritida.  

FAU bestemte tema for foreldrekveld, og i november arrangerte vi saman 

med barne og familietenestene, politiet, rusførebyggande team og MOT 

foreldrekveld på Kulturhuset med overskrifta: «Saman mot rus». Dette er 

eit tema som engasjerer mange foreldre og her var fullt hus. Viktig arbeid 

som vi må stå saman i. 



Skulen jobbar førebyggande med å bygge gode klassemiljø. Bl.a. har vi 

innført ein overnattingstur på Fjellsætra med alle nye 8. klasser rett etter 

skulestart i august. Dette ser vi som ei god investering i å bygge klassemiljø 

som fremmar inkludering, helse, trivsel og læring. 

 

Administrasjonen ved ungdomsskulen, vaksenopplæringa og Sykkylven 

vidaregåande skule har jamlege samarbeidsmøte. Fokus i 2024 har vore 

m.a. KI, og vi planlegg erfaringsutveksling når vi har fått litt meir erfaring 

kvar for oss. Vidaregåande og ungdomsskulen samarbeider tett med lokalt 

næringsliv om Teknologifestivalen - som vi var med å arrangere for andre 

gong i mai 2024. Ungdomsskular frå andre kommunar vart invitert til å 

delta, m.a. på dronebygging, og vi inviterte 3. og 4. klasse frå dei 

kommunale og private barneskulane i kommunen. Våre 9. klassingar er 

instruktørar for desse yngste på ulike tekniske oppgåver. Dette var ein stor 

suksess. 

 

 
Figur 16 Elevar ved ungdomsskulen i full sving med dronebygging under 
Teknologifestivalen. 

 
Figur 17 Lisa Øyen Klokk ved Sykkylven ungdomsskule var ansvarleg for tf Ung 

 

Vaksenopplæringa 

Færre klasser og elevar i 2024. Til saman har avdelinga omlag 100 elevar 

hausten 2024 fordelt på dag/kveld. 

Utvikling av kveldskurs i kortare modular gjer at ein er meir fleksible på 

opptak. Ein har lagt all undervisning på dagtid på same dagar. Dette har 



styrka det faglege læringsmiljøet for deltakarane og samstundes auka det 

faglege profesjonsfellesskapet for lærarane, og sikrar at ingen er åleine 

med ei klasse på dagtid. 

I det fylkeskommunale nettverket hentar ein innspel og idear, og får 

stadfesta at vi driv ei svært god vaksenopplæring med eit godt tilbod. 

 

Utfordringar og moglegheiter framover  

Personalet ved både vaksenopplæringa og ungdomsskulen har brukt tid på 

å lære om kunstig intelligens. Vi har fått innføring i kva Kiki er, og korleis vi 

kan bruke det i klassene våre. Det er viktig at vi nyttar dei moglegheitene 

som følgjer med dette verktøyet. 

Begge avdelingane har framleis fokus på sjukefråvær og førebygging, og vi 

har eit felles mini Amu som hjelper å jobbe førebyggande. 

 

Ungdomsskulen har ein høg andel elevar med tilråding og vedtak i høve til 

landssnitt. Vi ønskjer å redusere talet på vedtak om ITO (individuell 

tilpassa opplæring). Alle elevar skal likevel vere sikra eit godt tilbod. Vi 

ønsker meir tilpassa opplæring, og meir fleksibel organisering for fleire. 

Dette er eit stort felles utviklingsarbeid for heile oppvekstsektoren. 

Ved vaksenopplæringa er ein på god veg til å stabilisere og effektivisere 

drifta, og arbeider kontinuerleg med korleis ein kan vere kreativ i forhold 

til dette. Problematikken kring nok rom og store nok rom har ikkje vore 

gjeldande i 2024, ein har hatt nok plass. 

Vi er opne overfor lokalt næringsliv og deira behov- og fleksible om dei 

kjem med forslag til kurs dei ønsker oppretta. 

På sikt vurderer ein å utvikle digitale betalingskurs slik ein når fleire, 

kanskje også på tvers av kommunegrenser. 

 

 
Figur 18 Elevar og tilsette ved vaksenopplæringa på tur til Gimsdalen 

 

Vaksenopplæringa og ungdomsskulen har halde fram med tett samarbeid 

for å skape ein meir robust og fleksibel organisasjon. Vi har mange felles  

utviklingsområde vi jobbar med der vi kan dra nytte av kunnskapen og 

erfaringane frå kvarandre overfor framandspråklege deltakarar og elevar. 

  

 

 

 



4.1.6 Barne- og familietenestene 

 

Barne- og familietenestene  Årsverk  Tilsette  Sjukefråvær i %  

2024 33,15 36 5,8 

2023  32,8 36 6,4 

2022 33,0 36 8,0 

 

Eininga femner om fleire viktige tenester for barn, unge og deira familiar; 

jordmortenesta, helsestasjons- og skulehelsetenesta, PPT, 

barneverntenesta, flyktningtenesta, familieteam og sidan utgangen av 

2024 også psykisk helseteam for barn og unge. Tenestene har ulike 

lovverk, men arbeider i all hovudsak mot same målgruppe: barn, unge og 

deira familiar. Eininga har stort fokus på førebygging og tverrfagleg 

innsats. Laget rundt barnet og samarbeid til barnet og familiens beste er 

felles satsingsområde i heile oppvekstsektoren.  

 

Helsestasjonen 

Jordmortenesta, helsestasjons- og skulehelsetenesta følgjer 

nasjonalfaglege retningsliner. Jordmor har oppfølging av gravide, og stort 

sett alle gravide nyttar seg av tenesta. I tillegg har ein fokus på 

foreldrerettleiing og tilbyr COS-gruppe både på dagtid og kveldstid. 

Helsestasjonen er blitt godkjent som Ammekunnig helsestasjon. 

Skulehelsetenesta har trefftid ved alle skulane i kommunen og tilby ulike 

typer gruppetilbod og undervisning til elevane. Det opplevast stor pågang 

med meir alvorlege og komplekse utfordringar. Helsestasjon for ungdom 

(HFU), har ope ein ettermiddag i veka gjennom heile skuleåret ,og er eit 

godt besøkt tilbod. Helsestasjonen har i tillegg ansvar for flyktninghelse og 

smittevern i kommunen.   

PPT 

Pedagogisk-psykologisk teneste (PPT) er ei gjennomgåande teneste frå 

barnehage, gjennom grunnskulen til vidaregåande opplæring for å sikre 

god og heilskapleg samanheng i opplæringa for den enkelte elev. Frå 

01.08.2024 vart ny opplæringslov gjeldande og med det kravet om ein 

meir inkluderande praksis i skulen. Det som tidlegare vart innvilga som 

spesialundervisning er no erstatta med individuell tilrettelagd opplæring 

(ITO), personleg assistanse og fysisk tilrettelegging. Det er berre dei 

elevane som har gjennomgripande vanskar som skal få ei sakkunnig 

utgreiing med tilråding om ITO. PPT har spesielt fokus på overgangar frå 

barnehage til barneskule, vidare til ungdomsskule og så vidaregåande 

skule. PPT er meir tilgjengeleg for kartlegging og rettleiing ute i einingane 

for å bidra til at barnehagar og skular følger lovens krav om inkludering og 

tilrettelegging. Oppmeldingar til PPT frå barnehage omhandlar ofte 

språkvanskar, medan oppmeldingar frå skule i hovudsak omhandlar 

merksemd, skulefaglege utfordringar og åtferd. I tillegg har tenesta hatt 

fokus på å bygge opp eigen testkompetanse på dysleksikartlegging, også i 

samarbeid med skular.   

 

Barneverntenesta  

Barneverntenesta har hatt fokus på kjerneoppgåvene, som mottak av 
meldingar, gjennomføring av undersøkingar og tiltaksarbeid. Oppfølging 
av born og unge under offentleg omsorg er prioritert, men 
tilgjengelegheita på kvalifiserte fosterheim er mangelfull. Det har vore ei 
auke i talet på høgkonfliktsaker mellom foreldre som ikkje bur saman, 
samt auke i saker der barn utsett for vald eller er vitne til vald i nære 
relasjonar. I tillegg ser ein auke i tal saker med minoritets-bakgrunn. 
Tenesta har gått over til nytt fagsystem som stiller større krav til 
dokumentasjon og sakshandsaming.   
 

 

 



Flyktningtenesta  

I 2024 har flyktningtenesta busett 63 flyktningar frå land som Ukraina, 

Eritrea og Syria. Ved utgangen av fjoråret hadde tenesta oppfølging av 186 

flyktningar totalt. I 2024 har om lag 70% av deltakarane som har 

gjennomført introduksjonsprogrammet gått over til lønna arbeid eller 

utdanning. Det å finne både praksisplass og jobb til deltakarane krev tett 

og godt samarbeid mellom flyktningtenesta, vaksenopplæringa, NAV og 

ikkje minst næringslivet.   

 

 
Figur 19 Flyktningtenesta flytta inn i nye lokale i 2024, noko dei ser ut til å vere godt 
fornøgde med. 

Familieteamet  

Familieteamet er eit lågterskeltilbod som tilbyr støtte og rettleiing til 

familiar med barn og ungdommar (0-18 år) eller til gravide så tidleg som 

mogleg og før vanskane vert for store. Familieteamet er tverrfagleg 

samansett og familiar som opplev vanskar i kvardagen kan ta direkte 

kontakt med teamet for å få hjelp. Det har tatt tid å gjere tilbodet godt 

nok kjent, men familieteamet er no kopla på fleire samarbeidsarenaer enn 

tidlegare.   

 

Psykisk helseteam for barn og unge 

Det er tilsett kommunepsykolog og vi har fått prosjektmidlar til to 

stillingar i psykisk helseteam for barn og unge som skal vere eit bindeledd 

mellom kommunen og spesialisthelsetenesta. Heilt sidan oppstarten 

hausten 2024 har det vore stor pågang av saker. Det vart også tilsett ein 

sjukepleiar ved utgangen av året. Det er innført dialogbasert inntaksmøte 

med BUP (spesialisthelsetenesta) annakvar veke for å tidleg avklare om 

barn og unge skal henvisast vidare eller få hjelp lokalt i kommunen. 

Psykisk helseteam har stort fokus på familieperspektivet og laget rundt 

barnet. Familieteamet er ein viktig samarbeidspart i dette arbeidet.   

 

Viktige innsatsområde og resultat for året som gjekk  

Det har vore stort fokus på re-implementing av BTI-modellen for heile 

oppvekstsektoren. Det har vore gjennomført ei felles fagsamling for 

barne- og familietenestene, samt dei kommunale barnehagane og 

skulane. Tilbakemeldingane har vore utelukkande positive, ein ser 

viktigheita av tverrfagleg samarbeid og tidleg innsats. Ein skal no 

gjennomføre same fagsamling for dei private aktørane. Totalt sett er 

kommunen godt i gang med BTI-arbeidet og rammeverket er klart, men 

det krev kontinuerleg etterleving av lokale rutinar og evaluering av 

arbeidsprosessar for å sikre at målsettinga med BTI om å levere 

heilskaplege tenester vert nådd.   



Moglegheiter og utfordringar framover  

Utfordringsbiletet for barn, unge og deira familiar er meir komplekst og 

samansett. Som kommune kan og må vi ha felles fokus og fagleg plattform 

for å oppdage og avhjelpe skeivutvikling tidleg. Vi må styrke laget rundt 

barnet/familien uavhengig av sektor/teneste. Vi må gjere det enkelt for 

familiar å be om hjelp og vi må bygge ned terskelen. Kommunen må tørre 

å stille tydelege krav til foreldra, men også sørge for at dei får dei 

verkemidlane dei treng for å føle seg trygge i foreldrerolla. Vi må sikre at 

vi leverer heilskaplege tenester som tek omsyn til heile individet og 

familien som system, og vi må legge ned koordinert og tilstrekkeleg 

innsats tidleg for å avhjelpe at vanskane utviklar seg. I tida framover skal 

ein difor sjå på å utforme ein felles inntaksmodell som sikrar tverrfagleg 

kartlegging og hjelp på eit enda tidlegare tidspunkt. Tanken er at ein skal 

ha «ein dør inn», men der hjelpetilbodet skal vere fleksibelt og individuelt 

tilpassa, alltid i samråd med familien det gjelder og med stor vekt på 

medverknad.  

 

 

 

 

 

 

 

 

 

 

4.2 Helse 

 

Oversikt 
løyvingar  

Rekneskap  
Endeleg 
budsjett  

Avvik  Rekneskap  

Budsjettområde  2024 2024 2024 2023 

401 - BUAS 50 680 634 54 352 000 -3 671 366 56 677 909 

402 - 
HEIMETENESTENE 
DISTRIKT 

62 627 582 63 948 000 -1 320 418 62 894 590 

404 - NAV 
KOMMUNE 

6 214 303 5 680 000 534 303 5 670 121 

406 - BU- OG 
REHABILITERINGS 
TENESTENE 

53 081 071 55 465 400 -2 384 329 53 539 395 

407 - 
TENESTEKONTOR 

4 894 468 3 291 600 1 602 868 4 692 372 

408 - SYKKYLVEN 
LEGESENTER 

25 631 008 26 600 000 -968 992 27 068 686 

SUM 203 129 066 209 337 000 -6 207 934 210 543 073 

 

Viktige innsatsområde og resultat for året som gjekk   

Sjølv om vi hadde ekstra utgifter på utskrivingsklare pasientar frå 

sjukehuset og NAV hadde meirarbeid knytt til sosialhjelp, leverte 

tenestene totalt sett eit mindreforbruk for 2024.  Mindreforbruket kjem 

grunna nøkterndrift, fleire vakansar, meir refusjonar enn forventa for 

ressurskrevjande brukarar, mindre bruk av vikarbyrå og  resultat av 

omstillingsarbeid.   

 



Gjennom heile 2024 har einingane arbeidd med å tilpasse tenestene etter 

omstillinga i 2023. Omstilling tek tid og fall saman med planlegging av  

ulike prosjekt. Det har blitt nytta mykje tid og ressursar på planlegging og 

oppstart av bygging av ny barne- og avlastningsbustad,  nytt helsehus og 

ny frivilligsentral. Desse byggeprosjekta vil bli ferdigstilt i løpet av 2025 og 

skal føre til ein positiv effekt for drifta. 

Vi har jobba med korleis vi skal greie å tilby tenester på det rette nivået. 

For å kunne redusere behovet for meir omfattande tiltak, vert det også 

viktig at vi arbeider vidare med kva for buform som vil bidra til meir 

sjølvstende og meistring framover, og som vil utsette behovet for meir 

inngripande tiltak på eit høgare nivå i omsorgstrappa.  

Ein har også prøvd ut ulike tilbod om avlastning til pårørande, som står i 

krevjande omsorgsoppgåver. Det har vore mange gode tilbakemeldingar 

frå takksame pårørande som ikkje hadde klart å stå i situasjonen om dei 

ikkje fekk det tilbodet.     

Rekruttering av helsepersonell har vore utfordrande. Lite tilgang på 

helsepersonell gjorde arbeid med rekruttere tilstrekkeleg kompetanse 

vanskeleg. Kompetanse ute i alle tenestene er viktig og det har vore 

mange tiltak for å sikre å rekruttere, sikre kompetansehevande tiltak og 

mål om utdanne og å behalde godt kvalifisert personell over tid.   

Vi har i heile 2024 hatt kvalitetsgruppe på tvers av helseeiningane. Dette 

har bidrege til eit stort løft i kvalitetsarbeidet, og eit tettare samarbeid 

mellom einingane.   

Deltaking i Helsefellesskapet, i lokalt samhandlingsutval og fleire andre 

samhandlingsarenaer skal bidra til at kommunane og 

spesialisthelsetenesta planlegg og utviklar helsetenestene meir saman i 

regionen. I 2024 blei det framforhandla ny avtale mellom partane.  

 

Tenestekontor og koordinerande eining 

Tenestekontoret og koordinerande eining sakshandsamar og gjer vedtak 

og utfører tenester til både barn, unge, vaksne og eldre innbyggarar på 

tvers av kommunalområde og einingar. Tidleg og rett innsats er eit 

hovudfokus i tenestene. Tenestekontoret vart ei sjølvstendig avdeling 

som ikkje lenger er knytt til ei av einingane, derfor endrar tal på 

tilsette/årsverk i tabellen seg frå 2022 til 2023. 

Tenestekontoret  Årsverk  Tilsette  Sjukefråvær i %  

2022 7,3 8 8,4 

2023 3,6 4 17,6 

2024 3,6 4 13,1 

 

Viktige innsatsområde og resultat for året som gjekk 

Tenestekontoret (TK) har hatt fokus på å få til gode kartleggingar og 

vurderingar, slik ein får tildelt rett teneste, i rett omfang og gitt til rett tid. 

Dialog med pasientar, brukarar og pårørande er eit viktig innsatsområde. 

TK har også hatt eit stort arbeid med endring av vedtak, slik at vedtak og 

teneste stemmer overeins, dette har særleg vore knytt opp imot bu- og 

rehabiliteringstenestene. Resultatet av det arbeidet kan også vere av 

økonomisk art, som ressurskrevjande brukarar. 

Tidleg innsats er eit viktig innsatsområde, der alle fagområde er 

involverte. Dette har vi som tema, både på tverrfaglege møter, 



personalmøte, fagmøte med meir. Raskt inn med kartlegging og 

tverrfaglege vurderingar, både på dei som er innlagt sjukehus, og dei som 

er på korttidsopphald. Det har vore arbeidd mykje gjennom heile året 

med å redusere tal på utskrivingsklare pasientar frå sjukehus.   

Gjennom året auka talet på utskrivingsklare pasientar som ein ikkje klarte 

å ta tilbake til kommunen innan fristen. Ei av årsakene til dette kan vere at 

kommunen i 2023 reduserte tal heildøgns plassar på Buas og ein opplever 

eit auka behov for tilbod til pasientar som bur heime. Det blei derfor i 

løpet av 2024 gjort tiltak for å auke kapasiteten, men ein klarte ikkje å ta 

unna auken som kom. Sykkylven kommune måtte betale sjukehuset for 

425 døgn i 2024.  

Moglegheiter og utfordringar framover 

Moglegheiter til å utvikle tenestene med god tverrfagleg samhandling. Ein 

har kome langt i den prosessen allereie, med velferdsteknologi, 

innsatsteam, tenestekontor, tverrfaglege møter og vidare utvikling av det 

gode pasientforløp. Ein jobbar kontinuerleg med omstilling, å «dreie» 

tenestene og innsatsen til dei lågaste nivåa i innsatstrappa. Om ein kutter i 

«toppen» av trappa, utan å tilføre/endre dei lågaste trinna, kjem det til å 

krevje mykje av vår avdeling. Koordinerande eining vil ha eit fokus på 

opplæring, rutinar og prosedyrar i forhold til individuell plan (IP), 

ansvarsgruppe og koordinatorrolla, både barnekoordinator og ordinær 

koordinator. Det er behov for å fordele koordinatorolla meir ute i 

einingane, som vil gi tenesta moglegheiter til å bruke meir tid på system 

og opplæring, samt at vi får bruke tida til å gjere gode kartleggingar, 

vurderingar og evalueringar og oppfølging i dei mest komplekse sakane. 

 

Figur 20 Tenestekontoret og avdeling for førebygging og meistring med felles rosa lunsj for 
å markere Rosa sløyfe-aksjonen i 2024 

 

4.2.1 Heimetenestene 

Omfattar heimebasert omsorg, dagsenter for eldre, dagsenter for 

demente, korttids- og rehabiliteringsavdeling inklusiv palliativ og KAD 

plass, avlastande tenester, støttekontakt for eldre, førebygging og 

meistring (ergoterapi, fysioterapi og hjelpemiddel) og felles natteneste for 

både bu- og aktivitetssenteret og heimebasert omsorg. I 2024 har 

Heimetenestene og BUAS delt einingsleiar. Frå 2025 vil heimetenestene 

vere ein del av den nye eininga for helsehuset. 



Heimetenestene  Årsverk  Tilsette  Sjukefråvær i %  

2022 54,6 83 9,1 

2023 53,5 79 11,8 

2024 66,25 100 14,9 

 

Auke i årsverk for 2024 skuldast i hovudsak ny organisering av førebygging 

og meistring. 

Viktige innsatsområde og resultat for året som gjekk 

Heimetenestene har i 2024 arbeidd med å behalde og rekruttere fagfolk 

til faste stillingar, ekstravakter og helgestillingar. Målet er heile tida at 

brukarane skal meistre kvardagen betre i eigen heim og det er eit mål å 

bygge på kvar enkelt sine ressursar og eigenmeistring gjennom fokuset 

"Kva er viktig for deg". Ein ser god resultat med denne satsinga. 

Det er stort behov for avlastande tenester som er tilrettelagt for den 

enkelte og tett oppfølging av deira pårørande. I heile 2024 har ein prøvd 

ut ulike måtar å tilby aktivitet/avlastning for personar med demens og 

deira pårørande. Ei viktig satsing som så langt har gitt gode resultat. Det 

har vært gjennomført pårørandeskule i 2024.  

Tidleg innsats er eit viktig innsatsområde, der alle fagområde er 

involverte. Dette har vi som tema, både på tverrfaglege møter, 

personalmøte, fagmøte med meir. Raskt inn med kartlegging og 

tverrfaglege vurderingar, både på dei som er innlagt sjukehus, og dei som 

er på korttidsopphald. Satsinga på å opprette grupper i «Sterk og stødig», 

viser seg å vere eit godt tiltak for eldre når det kjem til førebygging, både 

med tanke på aktivitet og det sosiale fellesskap. 

Statsforvaltaren gjennomførte eitt tilsyn med Heimetenestene i 2024. 

Tema for tilsynet var korleis bruk av medisindispenser vert utført opp mot 

aktuelle lovkrav, slik at pasientane får trygge og gode tenester. Tilsynet 

var ein del av eit landsomfattande tilsyn initiert av Statens helsetilsyn. 

Tilsynet resulterte i to pålegg.  

 

Figur 21 Heimetenestene ute på ein fineversdag. Her står nokon av dei tilsette ilag med fire 
nye elektriske tenestebilar (Volvo) 

 

Moglegheiter og utfordringar framover 

Tenesta arbeider kontinuerleg med å skape gode arbeidsplassar med 

fokus på fagleg kvalitet. Ei større oppgåvefordeling og endring ved måten 

å arbeide på, vert ei viktig satsing for å sjå kva som er mogleg å få til 

innanfor rammene. Både aktiv bruk av velferdsteknologi, samhandling på 

tvers av faggrupper og einingar vil kunne bidra til å utnytte tilgjengelege 

ressursar. Å vere ein lærande organisasjon der ein utviklar faget, ein god 



læringsarena for lærlingar og studentar, og for å sikre at heimetenestene 

framover er ein attraktiv arbeidsplass er eit viktig framover. 

Utfordringar er knappe ressursar og auka tal eldre som skal bu heime 

lengst mogleg. Auke i tal eldre med diagnosen demens utfordrar tenesta. 

Ein vil fortsett med å utvikle avlastande tiltak for denne gruppa i åra 

framover. Viktige satsingar er aktivitetsven, pårørandeskule, eit 

demensvenleg samfunn, kompetanse og tid til opplæring. Knappe 

ressursar utfordrar. 

 

4.2.2 Sykkylven bu- og aktivitetssenter 

Bu- og aktivitetssenteret (BUAS) omfattar sjukeheim, skjerma avdelingar 

for personar med demens, og bustader for eldre med behov for heildøgns 

omsorg, produksjonskjøkken og vaskeri.  

Ein har i 2024 jobba vidare med å omstille drifta og tilpasse tal heildøgns 

plassar etter omorganiseringa i 2023, men dette har ført til at ein har 

måtta økt kapasiteten grunna nye og fleire behov for heildøgns plassar.  

BUAS Årsverk  Tilsette  Sjukefråvær i %  

2022 70,4 116 12,3 

2023 63,2 109 13,3 

2024 62,8 100 10,7 

 

Viktige innsatsområde og resultat for året som gjekk 

Eininga beskriv at det har vore utfordrande å ha nok kvalifisert personell 

tilgjengeleg, med fleire sjukepleiarar ute i permisjon, høgt sjukefråvær og 

vanskeleg å rekruttere inn vikarar. Ein har klart å løyse mange utfordringar 

med omfordeling av ressursar mellom avdelingane, og ein nyttar 

pensjonerte helsefagarbeidarar og sjukepleiarar, samt auka bruk av 

assistentar.  

Buas har eit stort mangfald av tilsette, og er praksisplass for mange ulike 

kategoriar som fagbrev, lærling, sjukepleiestudentar, elevar frå 

vidaregåande skule, språkpraksis, arbeidstrening frå NAV og 

Flyktningtenesta. Buas ser det som svært viktig å vere med og bidra til at 

fleire tek utdanning innan helsefag for å sikre nok personell i framtida.  

Tenesta arbeider kontinuerleg med å skape gode arbeidsplassar med 

fokus på fagleg kvalitet og eit inkluderande arbeidsmiljø. 

 

Figur 22 Dei tilsette ved BUAS kjøkken har god kompetanse på måltid og ernæring, og 
lager god og næringsrik mat på kjøkkenet.  



Moglegheiter og utfordringar framover 

Eininga har behov for styrka kompetanse for alle tilsette. Moglegheiter 

ligg i å gjere tiltak for å behalde personell og utvikle kompetanse 

framover, og vurdere meir oppgåvefordeling og best mogleg bruk av 

sjukepleiarar. Hausten 2024 starta eit prosjekt med å sette sjukepleiar i 

stab for å sikre nok sjukepleiar kompetanse til alle avdelingane. Det er 

auka krav og forventningar til at tenestene skal løyse meir komplekse 

oppgåver og meir spesialisert sjukepleie i møte med den multisjuke eldre 

og personar med demens.  

Det er eit behov for å samhandle meir med frivillige og 

utdanningsinstitusjonar, oppgåvefordele ut frå kompetanse, skape gode 

arbeidsmiljø og fokuserer på utviklingsarbeid framover. Byggmassen 

utfordrar også effektiv drift, og ein må sjå på korleis ein skal løyse desse 

utfordringane. 

 

Figur 23 BUAS arrangerte påskelunsj. Her frå eit hyggeleg måltid på dagsenteret. 

4.2.3 Bu- og rehabiliteringstenestene 
 

Bu- og rehabiliteringstenestene omfattar psykisk helse og rus, butenester 

til vaksne med ulike funksjonsnedsettingar, barne- og avlastande tenester 

i institusjon, privat avlastning, støttekontakt, dagtilbod og dagaktivisering.  

Bu- og 

rehabiliteringstenestene 

Årsverk  Tilsette  Sjukefråvær i %  

2022 48,8 66 12,8 

2023 48,9 67 11,3 

2024 64,88 115 13,3 

 

Endringar i årsverk for 2024 skuldast kommunal overtaking av tenester 

som tidlegare var utført av privat tilbydar av omsorgstenester. 

Viktige innsatsområde og resultat for året som gjekk 

I 2024 starta ein overtaking av tilbod som privat omsorgstilbydar har 

gjeve. Overgang til kommunal drift er krevjande å få på plass.  

I Butenestene har fleire brukarar fått funksjonsfall og behov for høgare 

omsorgsnivå. Eininga har tatt grep og starta opp tilpassa bufellesskap i 

april 2024. Dette gav oss eit betre og meir tilpassa tenestetilbod til 

brukarane, ein flott arbeidsplass for tilsette og ei betre fordeling av 

ressursane.  

Men trass store utfordringar med oppretting av krevjande tiltak, mangel 

på personell, sjukefråvær og stor bruk av overtid, vikarar og mykje arbeid 



knytt til tilsyn med tenestene, fleire brukarar med omfattande behov, 

beskriv eininga at ein i 2024 likevel har fått til mykje. Det har vore fokus på 

å sikre tenester ut frå individuelle behov og eininga har hatt systematisk 

arbeid knytt til enkeltbrukarar med utfordrande åtferd, som ein ser 

positivt resultat av. Det er gjennomført fleire risikoanalysar som har ført til 

at det vert arbeidd meir systematisk og konkret med problemområda. Det 

vert beskrive at det er mange dedikerte tilsette som gjer ein framifrå 

innsats. 

Eininga har også lyst ut etter døgnvakter i turnus. Dette har vore suksess 

med stor interesse og mange godt kvalifiserte søkjarar. 

Moglegheiter og utfordringar framover 

Det er fleire ueigna bustadar til fleire brukargrupper i tenesta. Eininga ser 

på dei moglegheitene som finst i å omstille til beste for brukarane og for å 

betre arbeidstilhøva for dei tilsette.  

Å ta i bruk ny barne- og avlastningsbustad og samordne tilbodet vil kunne 

auke kvaliteten til bebuarane, skape ein meir attraktiv arbeidsplass og 

rekruttere kompetanse, samtidig som at ein vil kunne nytte ressursane 

meir berekraftig både økonomisk, sosialt og klimavennleg, denne vil stå 

ferdig til sommaren 2025.  

Vi har eit tilbodet til ungdom som ikkje kan vere aleine heime før/etter 

skuletid. Tilbodet er no samlokalisert på ungdomsskulen. Ei stor utfordring 

er å rekruttere personale til så kort arbeidstid.  

Frå 2026 vært psykisk helseteam samlokalisert i det nye helsehuset som 

vil betre sikkerheita, auke kvaliteten og samhandlinga med 

heimesjukepleie og legetenesta. 

4.2.5 Legesenter/legevakt 

Legetenesta omfattar legesenter, interkommunal legevakt og 

institusjonslege. 

Legesenter/legevakt Årsverk  Tilsette  Sjukefråvær i %  

2022 14,7 19 21,1 

2023 16,4 21 5,8 

2024 24 31 7,0 

Grunna rekruttering av fast tilsette er det endring av årsverk for 2024. 

Viktige innsatsområde og resultat for året som gjekk 

I 2024 jobba ein mykje med organisering og rekruttering.  Vi har rekruttert 

til alle fastlegeheimlane. Kommuneoverlege/institusjonslege tilsett i 50% 

/50% stilling i mai 2024 har gitt ein positiv effekt for helsetenestene. Vi 

har sjukepleiarar som har klinisk erfaring som jobbar både i legevakt og 

legesenteret. Innleige av legevikarar er redusert frå tidlegare år.  

Det er låg vaktbelastning for fastlegane både i Sykkylven og Stranda. Det  

er utfordrande å dekke dei fast tilsette legevaktslegane si kviletid laurdag 

og søndagar. Ein må difor nytte vikarlegar også til dette arbeidet. Eininga 

har arbeidd godt med å finne gode løysingar og å sikre inntekta til drifta.  

Eininga har jobba med oppgåvedeling, der fleire oppgåver er delegert frå 

legar til hjelpepersonell som sikrar meir effektiv bruk av reine 

legeoppgåver. Samhandling og tverrfaglege møteplassar er sikra gjennom 

faste personalmøte der ulike andre faginstansar har vore invitert inn til 



erfaringsdeling, og informasjon om korleis ein kan auke samhandling til 

det beste for innbyggarane.  

 

Figur 24 Gruppearbeid på workshop om arbeidsflyten i nytt helsehus. Tilsette frå ulike type 
stillingar og aktuelle avdelingar kom med idear og innspel til det nye helsehuset. 

Moglegheiter og utfordringar framover 

Eit aukande tal eldre med fleire sjukdommar gjer at pasientane har behov 

for meir tid hos legen enn før. Ein opplever eit stort pasienttrykk på 

legesenteret som kan vere utfordrande å handtere. Fleire av fastlegane er 

under spesialisering som krev tid og ressursar. Det vert jobba med 

digitalisering, oppgåvedeling og samhandling for å avlaste legane slik at 

dei har kapasitet til å ta imot fleire pasientar. Legesenteret har ei 

personalgruppe som er engasjert og motivert for faget som gir rom for 

gode samarbeid. Gjennom heile 2024 har ein jobba fram mot nytt 

legekontor i Helsehuset. Planlegging og organisering av den nye eininga 

har tatt mykje tid, men ein ser fram til å kunne flytte inn i nye lokale. 

4.2.4 NAV Sykkylven-Stranda 

 

NAV, som også er vertskommune for Stranda kommune, arbeider 

heilskapleg og på tvers av kommunale og statlege skilje og oppgåver. Det 

kommunale tenesteperspektivet for NAV inneheld minimumsløysing etter 

Lov om sosiale tenester i NAV. Dette inkluderer økonomisk sosialhjelp, 

midlertidig bustad, Kvalifiseringsprogrammet, individuell plan, 

opplysning, råd og rettleiing. NAV jobbar med oppfølging av personar som 

treng bistand til å behalde jobb, eller til å skaffe seg arbeid. Prioriterte 

målgrupper er ungdom, langtidsledige og flyktningar. 

NAV kommune Årsverk Tilsette  Sjukefråvær i % 

2022 4,0 5 3,2 

2023 4,5 5 11,4 

2024 5,5 6 2,4 

 

Viktige innsatsområde og resultat for året som gjekk 

Ein har i stor grad lukkast å bistå brukarar med arbeidsretta 

brukaroppfølging, samt oppfølging av arbeidsgivarar. Men ein ser at 

arbeid med integrering av ukrainske flyktningar har tatt mykje tid og har 

gått på føre anna oppfølging, samt meirarbeid knytt til sosialhjelp grunna 

dyrtid.  

Moglegheiter og utfordringar framover 

Samhandling på tvers av dei kommunale tenestene vil vere avgjerande for 

å lukkast med integrering av flyktningane, og det same for å lukkast med 

oppfølgingsarbeidet av ungdommane.  



4.3 Samfunn 

 

Nytt kommunalområde 

Kommunalområde samfunn vart oppretta som resultat av 

omorganiseringsprosessen første halvår 2023.  Ny organisering tredde i 

kraft 1.august 2023. I omorganiseringa vart kultur og teknisk samla i eitt 

område, samtidig som tidlegare teknisk eining vart delt inn i ei 

eigedomsavdeling og ei teknisk avdeling.   

I eigedomsavdelinga vart alt ansvar for utvikling, forvaltning og drift av 

kommunale bygg samla. Vedlikehaldspersonell og reinhaldarar vart samla 

i denne avdelinga, som også fekk ansvar for eigedomsutvikling, nye 

byggeprosjekt mm.   

Kulturavdelinga fekk tillagt ansvar for frivilligsentralen. Drift og 

vedlikehald knytt til storhallen vart overført til eigedomsavdelinga. 

Teknisk avdeling vart konsentrert til forvaltningsoppgåver innanfor 

fagområda landbruk, miljø, byggesak, geodata og plan, drift av veg og 

grøntområde samt brann- og redningstenesta. Trafikktrygging ligg og til 

eininga. 

Kommunalområdet står i nær kontakt med det kommunale 

næringsarbeidet og omstillingsprosjektet. Kommunalsjef er del av 

kommunalt næringsteam. Saman med ordføraren har teknisk sjef ein 

open time i Skaparlinken .  

Tettstadprosjektet blir styrt av kommunalområdet. Dette prosjektet har 

og laga eigen årsrapport knytt til utbetaling av tilskotet frå 

fylkeskommunen. Arbeidet har fått mange lovord også frå 

Fylkeskommunen, som har gitt eit betydeleg tilskot til 2024. Det var gitt til 

prosjektet vinterlys, bibliotekpark og arbeidet med tettstadarbeid, der 

blant anna «pop-up» lokale er ei viktig satsing. Arbeidet fortsett også med 

nytt tilskot for 2025. 

Oversikt løyvingar Rekneskap 

Endeleg 

budsjett Avvik 

Budsjettområde 2024 2024 2024 

KOMMUNALOMRÅDE 

SAMFUNN   84 443 504          81 929 000  -2 514 504 

 

Samla overforbruk vart 2,514 504 mill. (Sjå nærare om årsaker under kvar 

avdeling.) Dette er ein nedgang i overforbruket i forhold til 2023, og ein 

jobbar no med eit klart mål om at ein i 2025 skal kunne halde drifta til 

vedteke budsjett. 

Viktige aktivitetar i 2024 

• Ferdigstilling av bibliotekparken 

• Etablering av nytt område på kaia samt flytting av SYKKYLVEN 

skiltet 

• Trafikktryggingstiltak Ullavik krysset 

• 1,1 millionar til Tettstadprosjektet 2024/25 

• Sal av tidlegare Tandstad barnehage 

• Oppstart nytt helsehus 

• Oppstart barnebustad Vik 

• Oppstart riving av Vik skule 

• Oppstart ny frivilligsentral 

• Flytting av utstyrssentralen 

• Bygd parkeringsplass Erstad til Riksheimdalen 

• Rullering av kommuneplanen i arbeid 

 



4.3.1 Avdeling eigedom 

 

Byggvedlikehald/ bygg og eigedom (ansvar 60240/60241) 

Avdelinga omfattar leiar i heil stilling, driftsleiar/vaktmeister 1,0 årsverk, 

vaktmeistrar 3,0 årsverk og reinhaldarar 11,7 årsverk.  

 

Lokale/eigedomar:  

• 2 barneskular  

• Ungdomsskule og vaksenopplæring 

• 3 barnehagar 

• Sykkylven symjehall Aure 

• Sykkylven bu- og aktivitetssenter 

• Barne- og familietenestene 

• Sykkylven legesenter (leigd) 

• Psykisk helseteam (leigd) 

• Bibliotekbygget/Skaparlinken 

• Haugbukta dagsenter (leigd) 

• Sykkylven brannstasjon 

• Kommunehus/ servicetorg 

• Sykkylven kulturhus 

• Sykkylven storhall 

• I tillegg til dette disponerer kommunen ein del 

leilegheiter/husvære, som vert nytta til ulike tenester.  

 

 

 

Viktige innsatsområde og resultat: 

• Enøk-tiltak Buas vart fullført og ein jobbar med å få mest mogleg 

effekt av anlegget.  

• Eigedomsavdeling har jobba mykje med oppfølging av nytt 

helsehus i Uri-bygget.  

• Arbeid med barnebustad er i gang, og vert ferdigstilt første halvår 

2025. 

• Etter omorganiseringa har ein jobba aktivt for meir samordna og 

rasjonell drift av bygningsmassen. 

• Eininga er god på å nytte tilskotsordningar frå NAV og gjennom 

det gjere det mogleg  for personar å få prøve seg i arbeid. God 

kjennskap til  Husbanken sine tilskotsordningar, m.m.  

• Rekneskap for forvalting, drift og vedlikehald av kommunale bygg 

og eigedomar viser eit meirforbruk for 2024. 

Oversikt løyvingar Rekneskap 

Endeleg 

budsjett Avvik 

Budsjettområde 2024 2024 2024 

EIGEDOM   45 371 411          43 223 300  -2 148 111 

 

Eigedom Årsverk Tilsette Sjukefråvær i % 

    

2021 29,5* 56* 5,8* 

2022 28,8* 55* 5* 

2023 28,94* 54* 8,6* 

2024 20,4 24 5,0 

* Tilsette på teknisk før deling med eigen eigedomsavdeling. 



Årsak til resultat: 

Avdelinga kjøper mykje varer og tenester, og har merka godt prisstinga 

som har vore siste 2 åra. Dette er gjerne knytt opp mot service/avtaler vi 

må ha for å drifte bygningsmassen. Det vert gått gjennom dette i 2025, 

med mål om å spare midlar. Som eksempel kan ein nemne at indeksen på 

forsikring har auka med 17% i 2024. Avdelingsleiar si tid har gått svært 

mykje til prosjektoppfølging siste året. Vi ser heilt klart at dette går ut over 

oppfølging av gjeremål på andre områder. Ved fullføring av helsehus og 

barnebustad ser vi for oss at kapasiteten meir vil brukast innafor leiing av 

avdelinga.  

For 2024 har ein eit større avvik på lønn på vel 1 million. Dette skuldast 

nok at ein har etablert dette som ny avdeling, og har lite erfaringstal med 

seg i budsjettprosessen. Dette skal vere retta opp for 2025. Det dreg og 

med seg eit avvik på pensjon og arbeidsgjevaravgift. Elles så har ein brukt 

ein del meir på vedlikehald enn budsjettert då behovet er stort. Det har og 

vore leigd inn meir areal enn tidlegare, noko som vil betre seg når ein får 

på plass barnebustaden og helsehuset. 

Reinhaldstenester 

Reinhaldet er basert på prinsipp om behovsprøvd reinhald ut frå fastlagde 

kvalitetsmål. Om kommunen utvidar sitt areal som er i bruk, vil og 

behovet for reinhald auke. Det kan fort skje at det ikkje vert tatt høgde for 

dette. 

Årleg hovudvask er prioritert for skular og barnehagar. Ved 

institusjonsrom og leilegheiter føretek ein nedvask før nye flyttar inn. Ved 

administrasjonslokale og fellesareal i institusjonar vert det planlagd med 

nedvask kvart fjerde år. 

Det vert kontinuerleg vurdert om det er områder ein kan redusere 

reinhaldet.  

Vaktmeistertenester og vedlikehald 

Ut frå talet på bygg og disponibel ressurs har ein ikkje funne det tenleg å 

ha faste personar lengre på dei enkelte bygg. Storhallen hadde tidlegare 

eigen vaktmeister, som frå nyttår vart lagt inn under felles 

vaktmeistertenester. Einingane melder inn behov for tenester via e-

postadressa vedlikehald@sykkylven.kommune.no. Denne ordninga har 

vore i drift i fleire år og fungerer godt. Brukarane er flinke til å skilje 

mellom hastesaker og andre saker. Innmelding via e-post gjer avdelinga i 

stand til å planlegge arbeidet og koordinere tiltak for å utnytte ressursane 

best mogleg.  

Det vert gjennomført faste periodiske kontrollar av bygning, uteområde 

med leikeapparat, gjerde, portar m.m. Det føreligg faste avtalar for 

internkontroll/periodisk tilsyn med tekniske anlegg. Noko vert utført som 

eigenkontroll. Det er døgnbetjent vakttelefon. Dette er viktig ved akutte 

hendingar kveld og helg som krev rask handling.  

Kommunen som eigar og utleigar av bygg skal oppfylle myndigheitskrav. 

Vår oppgåve vert å halde bygga i ein slik stand at dei oppfyller krav og er 

tenlege for tiltenkt bruk.  

Utfordringar i år som føregåande år vert å halde bygga i ein slik stand at 

dei kan nyttast til tiltenkt bruk og oppfyller krav i lov og forskrift. 

Når det gjeld energibruk, er kommunen av dei i Møre og Romsdal som 

brukar minst på energi pr. m2. Med fleire nye bygg og fleire eldre som går 

ut, bør ein ha som ambisjon å bli endå betre på dette. Vi ser likevel at det 

er krevjande å køyre større ENØK prosjekt i eldre bygg, og det tar gjerne 

tid før ein får den effekten ein er ute etter. 

Det å halde igjen på vedlikehald er krevjande, då både brukar og tilsette 

gjerne skulle ha utbetra ulike ting på våre bygg.   

 

mailto:vedlikehald@sykkylven.kommune.no


4.3.2 Avdeling tekniske tenester 

Tekniske tenester består av 7 ulike fagområde; alle under kap. 1.6 i 

driftsbudsjettet, Plan (del av 60200), byggesak (60201), geodata (60202), 

miljø/viltstell (60210/60211), landbruk (60212), brann/redning (60231), 

og veg/anlegg/park (60260,60270)   

I tillegg til arbeid innan driftsbudsjettet sitt kap. 1.6, nemnast arbeid innan 

investeringsdelen, for år 2024. Bibliotekpark, kaiområdet, 

trafikktryggingstiltak, parkering Erstad. 

 

Viktige innsatsområde og resultat: 

• Kommunen leverer gode tenester på teknisk sitt ansvarsområde, 

held i stor grad sakshandsamingsfristar og yter god service. 

• Kapasitet og kompetanse gir effektiv tenesteproduksjon, og 

sakshandsaming all hovudsak innanfor lovfesta tidsfristar.  

• Brannkorpset har oppdatert utstyr og god beredskap, men treng 

stadig oppgradering. 

• Organisasjonen held ein god beredskap for kriser og ulykker.  

• Uteavdelinga har oppdatert utstyr og kan utføre fleire 

driftsoppgåver på eiga hand. Avdelinga held god standard på 

vegvedlikehald gjennom heile året, men etterslepet er stort. 

• Avdelinga har utdanna 2 personar på miljøområdet i 2024. Desse 

vil utføre kontroll og tilsyn med private avløpsanlegg i 2025. Dette 

i kombinasjon med andre oppgåver i avdelinga. 

 

Figur 25 Uteavdelinga skrapa og gjorde badeplassen på Haugneset klar for badesesongen. 

 

Oversikt løyvingar Rekneskap 

Endeleg 

budsjett Avvik 

Budsjettområde 2024 2024 2024 

TEKNISKE TENESTER   28 055 329          28 567 300     511 971 

 

Tekniske tenester Årsverk Tilsette Sjukefråvær i 
% 

2022 28,8 55 5 

2023 28,94* 54* 1,3 

2024 14,65 33 1,4 

 



Årsaker til resultatet 

Det økonomiske resultat innafor eininga var i balanse for 2024. Første del 

av 2024 var det ein vakanse i stilling innafor byggesak. Det er no på plass. 

Nokre budsjettpostar er over budsjett og nokre under. For året samla kom 

ein likevel bra ut.  

Ein ser at kostnadane på veglys har auka mykje siste åra. Det er derfor sett 

stopp for oppsett av nye gatelys, viss det ikkje er svært viktig. 

Investeringsmidlane vert no styrt mot utskifting til LED når eldre gatelys 

vert ute av drift. Ein vil då på sikt få ned straumkostnadane samla for 

gatelysa. Der er i dag om lag 1500 lyspunkt som kommunen følgjer opp.  

 

Figur 26 Ullavikkrysset etter trafikktryggingstiltak 

 

 

Meir om tenesteområda: 

Plan – samfunn (del av ansvar 60200): 

I samband med omorganiseringa vart ansvar for samfunnsplanlegging 

løfta opp på leiarnivå, under kommunedirektøren sitt ansvar. 

Rullering av Kommuneplan arealdelen er i gang og 2. gangs høyring vert 

lagt ut tidleg i 2025.  

Kommunen deltek i eit interkommunalt prosjekt med Fjord og Stranda om 

felles plan for sjøområda. Planarbeidet vert fylgt tett opp, men ein ser 

klart at det stadig vert skjerpa krav til slike planar.  

Eininga har vore involvert i ulike friluftsprosjekt, t.d. søknad om midlar til  

opparbeiding av badeplass på Sætre og parkering på Erstad, to tiltak 

støtta av Miljødirektoratet. Det har og vore god dialog med Søvikdal 

grendalag om mogleg etablering av parkering ved Lillevatnet. Søknad er 

sendt på tiltaket. 

Samfunn er del av kommunen sitt næringsteam og deltek i forskjellige 

prosjekt og planprosessar i regi av SNU og av omstillingsprosjektet. 

Arealplan – reguleringsplan (del av ansvar 60200): 

Det er fleire reguleringsprosessar på gang i Sykkylven. Det er  

reguleringsplanar innanfor varierte formål som har vore starta opp, vore i 

prosess eller er ferdig behandla.   

Sjølv om det framleis er mange fritidsbustadplanar i prosess, har talet gått 

ned også i vår kommune. Det har dei siste åra vorte fleire bustadplanar 

innanfor nær-sentrum-område som er tatt under regulering. Dette er 

truleg grunna i at kommunedelplanen frå 2019 la til rette for ein del nye 

området til bustad. Det er positivt at fleire av desse no blir regulerte og 

tatt i bruk.  



Av kommunale planar er detaljregulering fortau Blindheim-Tynes 

eigengodkjent, og detaljregulering for Grebstadvegen er i prosess og blir 

eigengodkjent i løpet av våren 2025. Etter det er detaljprosjektering som 

står for tur. 

Byggesak (ansvar 60201):  

Tabell 10 Innkomne byggesaker dei tre siste åra 

Innkomne byggesaker:  2024 2023 2022 

Byggesøknadar 78 65 91 

Dispensasjonssøknadar 26 16 34 

Midlertidig bruksløyve eller 
ferdigattest 

58 85 76 

Andre registrerte saker 34 53 68 

  

Vi overheld saksbehandlingsfristen i 97,75 % av sakene i 2024, 99 % i 

2023, og 52,7 % i 2022. Av dei som går over frist er det ein klar overvekt 

av dispensasjonssaker. 

Tilsyn var på same nivå som i 2023. 

Rettleiing av brukarane vart fylgt opp etter behov/etterspurnad. 

Utvikling og utfordringar: Ved utgangen av året vart dei fleste søknadar 

behandla godt innanfor lovpålagd frist. Vi har klart å auke innsatsen på 

andre områder som til dømes tilsyn og ulovlegheitsoppfølging, men det er 

framleis litt igjen til å få dette på eit forventa minimumsnivå. 

Det vart fakturert saksbehandlingsgebyr for totalt kr 915 690, som er ei 

lita nedgang frå året før då det var kr. 960 386.  

Det er registrert til saman 3828 bustadar i kommunen (SSB 06265). I 2024 

fordeler desse seg slik på ulike bustadtypar:  

Einebustad:                           71 % 

Tomannsbustad:       9 % 

Rekkehus:       11 %  

Blokk/større bustadbygg:    5 % 

Andre typar:        4 % 

 

Det er registrert 767 fritidsbygg i kommunen pr 2024.  

  

Geodata/oppmåling (ansvar 60202): 

I 2024 vart det halde 56 oppmålingsforretningar (49 i 2023, 80 i 2022, 60 i 

2021). Ut frå dette vart det oppretta 47 nye grunneigedomar. I tillegg vart 

det gjennomført 7 seksjoneringar og oppretta 2 nye eigarseksjonar.  

I tillegg blir det jobba kontinuerleg med kvalitetsheving  av opplysningar i 

matrikkelen. I hovudsak ajourføring og oppdatering av 

bygningsinformasjon samt fullstendigheit og kvalitet på grenselinjer. 

Vidare pågår kontinuerleg ajourhold av AR5 (gardskart) samt 

vegdatabasene FKB-veg og Elveg. (Veglenker for 

satelittnavigasjonssystem). 

  

Miljø (ansvar 60210): 

2023 var prega av redusert ressursar på området. For 2024 er det funne ei 

løysing som vil kunne styrke innsatsen på feltet for 2025. 

Landbruk (ansvar 60212): 

Kommunen har ansvar for formidling og sakshandsaming av dei fleste 

økonomiske verkemidla i landbruket.   



I 2024 betalte landbrukskontoret ut ca. 27,3 millionar kroner i statstilskot 

til landbruksnæringa i kommunen. Dette omfattar ordningar som 

produksjonstilskot i landbruket, avløysartilskot ved ferie og fritid, 

avløysartilskot ved sjukdom, tilskot til drenering av jordbruksareal, tilskot 

til spesielle miljøtiltak i landbruket, tilskot til tiltak i beiteområde og 

regionale miljøtilskot. I tillegg kjem tilskotsordningane for skogbruket. Her 

vart det utbetalt om lag kr 860 000 i 2024.  

Bøndene får ein vesentleg del av inntektene sine gjennom overføringane 

frå jordbruksavtalen. Kommunen har ei sentral rolle i dette systemet, 

både for å forvalte ordningane, og ikkje minst for å kontrollere at 

opplysingane frå gardbrukarane er korrekte. Kontrollarbeidet har blitt ein 

viktig del av det totale oppdraget. Kommunen er også førstelinjeteneste 

for Innovasjon Norge i landbrukssaker.   

Kommunen har framleis utfordringar med å skaffe tilstrekkeleg 

veterinærvakt. Det manglar per i dag veterinær for å få til ein 3-delt 

vaktordning. Det er kommunen sitt ansvar å sørge for tilstrekkeleg tilgang 

på veterinærtenester og veterinærberedskap. Det kan sjå ut til at ein ved 

inngangen til 2025, kan ha ei løysing i sikte. Arbeidet med veterinærvakta 

har teke mykje tid for avdelinga. 

  

Brann- og redning (ansvar60230/ 60231 /60232): 

Brann-, rednings- og feieavdelinga har 0,3 årsverk som brannsjef/ leiar 

førebyggande, 1,0 årsverk leiar beredskap og 1,0 årsverk som 

branninspektør/feiar. Utover dette er det 25 deltidstilsette (2,02 % 

stilling) i brannvernet.  

• Opplæring førebyggande brannvern 6.klasse vart utført til alle 

skular som ynskte opplæring (5 av 6). 

• Det vart utført brannvernopplæring til kommunale avdelingar som 

flyktning, tilsette ved Velledalen naturbarnehage og tilsette ved 

ungdomsskulen.  

• Feiing utført i samsvar med mål.  

• Utrykkingstid er i samsvar med forskriftskrav.  

Tal på utrykkingar siste 6 år: 

 

År Tal på utrykkingar 
2024 95 

2023 96 

2022 69 

2021 99 

2020 95 

2019 84 

 
 

Type utrykkingar 2024 

Unødige utrykkingar 19 

Brannar i bygg, båt, skog 4 

Pipebrann 1  

Bilbrann 0 

Trafikkulykke 13 

Bistand politi, redning 2 

Bistand helse 21 

Anna assistanse 34 

Akutt forureining 1  
 

  

   



Brannsyn 

Det er ikkje kjøpt tenester til gjennomføring av brannsyn i 2024 og det har 

ikkje vore kapasitet til dette i eigen regi.   

Ifølgje kommunen si brannordning skal det vere eitt årsverk som 

varabrannsjef/ leiar førebyggande avdeling. Denne er det ikkje lønsmidlar 

til. 

Feiing 

Feiing vart utført i 411 bustader av dei 574 som fekk varsel. 

Utstyr og materiell 

Ny tankbil for sløkkevatn kom på plass i 2023. 

Det har blitt gjennomført service og kontroll av bilar. Pumpemateriell og 

røykdykkarutstyr er kontrollert. Personleg verneutstyr som har 

tidsavgrensa godkjenning er erstatta.  

Utfordringar  

Brannkorpset vert i aukande grad førsteledd i ulykker og kritiske 

situasjonar. Bistand til helse, t.d. bæring av eldre, er dobla sidan 2022. Vi 

ser også auke i trafikkulykker og unødige utrykkingar (feilvarslingar, 

matos, o.l.). Auka aktivitet utanom primæroppgåvene kan verte krevjande 

for korpset. 

Lovverket set krav til gjennomføring av tilsyn i særskilte brannobjekt. Med 

tilgjengelege ressursar er det ikkje mogleg å oppfylle lovkrav.  

Brann- og eksplosjonsvernlova legg opp til dimensjonering og organisering 

av brannvernet basert på grunnlag av vurdert risiko og sårbarheit. Det er 

gjennomført ROS-analyse. Nødvendige ressursar innan førebyggande 

brannvern er ikkje på plass. Det skal brukast minimum 0,8 årsverk til 

brannførebyggjande arbeid.  I budsjett 2023 vart det ikkje prioritert midlar 

til å oppfylle alle forskriftskrava. 

I 2024 vart det rekruttert ein god del nytt personell, då fleire gjekk ut 

grunna alder i løpet av året. Det var svært godt med søkjarar til desse 

stillingane. 

 

Kommunale vegar og parkar  (ansvar 60260, 60270): 

Avdelinga har over tid lagt større vekt på å auke eigen del av 

vedlikehaldet. Dette er mogleg pga meir/forbetra utstyr, t.d. veghøvel, 

hjullastar (ny i 2023), gravemaskin og lastebil. Kvalitet og gjennomføring 

på kantklipp har vorte vesentleg forbetra. Vi har også forbetra 

eigenkontrollen på vinterstrøinga. Eige feieutstyr viser igjen på at sentrale 

vegar/plassar er vesentleg meir ryddige, enn slik det var før med utføring 

via innleige av operatør avgrensa til nokre dagar kvar vår.  

God utstyrspark opnar og for auka grad av å utføre tiltak i eigen regi, i 

staden for kjøpte tenester, alt ut frå kapasitet.   

Kommunen kjøper i all hovudsak tenester til stell av grøntareal. 

 

4.3.3 Avdeling kultur 

Viktige innsatsområde og resultat for året som gjekk 

Biblioteket flytta inn i nye lokale våren 2023, og ferdigstilling av 

uteområdet våren 2024. Det vart og ei auke i talet på parkeringsplassar 

nord for bygget. I etterkant har kommunen fått mange lovord også om 

den. 

Attraktiv utforming, plassering på gateplan og engasjert personale har 

gjort biblioteket til ein ny attraktiv møteplass. I 2024 var det over 33 000 

besøkande innom, noko som er ein svært sterk auke. Går ein tilbake til 

siste året med «normal drift», låg dette på om lag 19 000. Det nye 

biblioteket er også tilgjengeleg for sjølvbetjening utanom vanleg 



opningstid kveld og helg. Samlokalisering med Skaparlinken, 

Frivilligsentral og utlånssentral, gir ein forsterka effekt til 

sentrumsaktivitet og opplevingar.  Det at ein no kan låne seg sportsutstyr 

med lånekortet på biblioteket, kjenner vi ingen andre kommunar som har. 

Biblioteket har og fungert som turistinformasjon, og har hatt ope gjennom 

heile sommaren. Dette gjennom at ungdom har fått seg sommarjobb der. 

Vi har fått eit nytt og profesjonelt bibliotek for framtida! 

 

Figur 27 Bibliotekparken 

 

Kulturskulen trivast godt i nye lokale Aure barneskule. Kulturskulen er ein 

suksess og svært viktig for livskvalitet og attraktivitet. Gjennom året har 

det vore rektorskifte. Vi kan framover også glede oss over høg og god 

kompetanse på området. Innflyttinga i nye lokale hausten 2023, har blitt 

eit stort og viktig løft.  

Bemanninga på kulturavdelinga har blitt redusert siste åra, og det er 

krevjande å møte forventingar blant innbyggarane og lag og 

organisasjonar.   

 

Figur 28 Frå konsert med Hilde Louise Asbjørnsen på kulturhuset 

Kultur fekk overført ansvar for frivilligsentralen frå 1.august 23. Den vil i 

løpet av sommaren 2025 kome over i nye lokale. Det vert veldig 

spennande å etablere seg saman med bibliotek, Skaparlinken og 

utlånssentralen. Drift av «Oskarbilen» held fram, og vi er heldige å ha 

engasjerte frivillige som stiller opp. Administrasjonen er det 

Frivilligsentralen som står for.  

Det vert lagt opp til faste møtepunkt mellom dei tre aktørane vi vil ha i 

bibliotekbygget, slik vi skal få god samhandling om aktivitetar.  

Kinodrifta I Sykkylven har opplevd det same som dei fleste kinoar i 2024, 

og det er ein nedgang i talet på besøkande. Dette gjorde at det hausten 

2024 vart kutta ned på tilbodet frå to til ein dag i veka. Kulturhuset har og 

hatt utfordring med drifta i 2024, og har eit meirforbruk for året. Det er 

gjort grep for å snu denne utviklinga, og drifta vil bli tett følgt opp i 2025. 



Kulturhuset er etterkvart godt utstyrt og har blitt ei av dei beste 

konsertscenene i området. Gjennom gåvemidlar frå Sparebanken Møre 

hausten 2024, vert det i starten av 2025 enda meir oppdatert med lys på 

scena og nytt flygel i vestibylen. 

 

Oversikt 

løyvingar Rekneskap 

Endeleg 

budsjett Avvik 

Budsjettområde 2024 2024 2024 

KULTUR   11 016 763           10 138 400   - 878 363 

 

Kultur Årsverk Tilsette Sjukefråvær i % 

2022 10,1 23 3,2 

2023 8,78 19 1,0 

2024 8,66 20 0,6 

 

Årsaker til resultatet 

Storhallen fekk ein større reparasjon på varmeanlegget. Det kosta i 

overkant av 200 000 kr. Drift av kulturhuset har ikkje gitt den inntekta ein 

såg føre seg, og ein har prøvd å justere drifta for 2025. Det er i overkant 

av 300 000 kr som er avviket. Biblioteket har eit avvik på i underkant av 

200 000 kr. Vi ser gjennom året at det må skaffast ein del materiell, som 

ein oppdagar etter at det har vore i bruk ei stund. Det er god grunn til å 

tru at dette går nedover i 2025. 

Kinoen hadde mindre besøk første halvår enn budsjettert (ein trend i heile 

landet), og ein gjekk over til ein kveld i veka med kino for hausten. 

Overforbruket enda på ca. 80 000 kr.  

Det er vanskeleg å flytte midlar frå eit område til eit anna, når ein ser ein 

får utfordringar. Midlane er svært knappe, og dei få stillingane vi har, har 

svært mange ulike arbeidsoppgåver i seg. 

Det er god drift og eit dyktig personale som produserer viktige 

kulturtenester. Svingande besøk på kino og kulturarrangement er 

vanskeleg å føresjå. Variasjonar i elevtal på kulturskulen vil også alltid 

vere.  

Avdelinga hadde svært lågt sjukefråvær. 

 

Moglegheiter og utfordringar framover 

Utfordringar framover blir å halde ei god drift innanfor dei 

budsjettrammer som er sett. Vi ser at med det talet på stillingar vi har no, 

er det svært utfordrande å møte forventningar frå lag og organisasjonar. 

Fokus må bli på å halde driftskostnader nede og skape inntekter der vi 

kan. Dette gjeld både kino, kulturhus, idrettshall og symjehallane.   

 

 

 

 



 

Figur 29 Nytt flygel på plass i Kulturhuset 

4.4  Stabsområdet: 

 

Oversikt løyvingar Rekneskap Endeleg budsjett Avvik 

Budsjettområde 2024 2024 2024 

STAB   39 216 990        36 174 000      - 3 043 990  

 

Det er ulike årsaker til at stab samla har eit meirforbruk gjennom 2024.  

Effektivitetsinnsparing for heile organisasjonen på ca. 4 million som vart 

lagt på stabsområdet i 2023, det har følgt oss også i 2024. Dette gjer at 

resultatet sett bort frå effektiviseringsgrunnlaget, gir samla stabsområde 

eit positivt resultat. Året 2024 har ein samstundes vore utan ikt-leiar og 

vakanse på økonomisjef/rekneskapsleiar.  

STAB Årsverk Tilsette Sjukefråvær i % 

2024 21,3 + 1 lærling 22 3,4 

 

Stabsområdet inkluderer i 2024 desse ansvara:  

• Fellestenestene m/fellesutgifter, kommuneleiing, rådgjevarar og 

næring 

• Løn og personal 

• Økonomi 

Felles prosjekt og prosessar 

• Digitalisering HR  

• Kommunikasjonsplan  



• Visma Enterprise + oppgradering, skydrift og fleire digitale 

prosessar 

• Personvern: Behandlingsprotokoller ut i tenestene 

• Beredskap: Planarbeid på stabsområdet 

Det har i heile 2024 vore jobba med å kunne rekruttere ny økonomisjef 

og IT sjef. Vi lykkast på slutten av året, og 1. mars 2025 har vi desse 

stillingane besett. 

Viktige innsatsområde i 2024 

Digitalisering av arbeidsprosessar har stått i hovudfokus innan alle 

fagområda.  

Endring av arbeidsprosessar og optimalisere utnytting av systema vi har 

innan HR, økonomi/fakturering.  

Digitalisering av historiske arkiv innan byggesak og oppmåling er i gang. 

Arbeid vil bli jobba med også i 2025 og mogleg inn i 2026. IKA Møre og 

Romsdal utfører jobben for oss. 

Kompetanseløftet 2.0. Digitalisering. Sykkylven har delteke med tre 

grupper, om lag 25 personar. DiGi Møre og Romsdal er arrangør. 

Arbeidsgivarstrategi: Personalsjef m/fleire deltek. Arrangør KS. 

Innsynskrav  

Det er auke i personar som vil ha innsyn i elevmapper, helsetenester og 

andre historiske data vi tar vare på. Arbeidsprosessen kan vere 

tidkrevjande. 

Næringssaker:  

Det vart gitt 38 skjenkeløyver (enkelthøve) og 6 serveringsløyver i 2024. I 

tillegg har alle faste skjenkeløyver vore til behandling for dei neste 4 åra, 

6 stk. 

Kommunikasjon/informasjon:  

Vi utarbeidde og fekk godkjent kommunikasjonsplan og retningslinjer for 

bruk av sosiale medium i 2024.  

Det kjem fleire digitale flater og det må heile vegen vurderast kva som er 

rett kanal. Det er auke i besøkstala. Heimeside og sosiale medium er 

viktige kanalar. Vi er på Facebook (ca. 3019 følgarar), auke på 130 og 

Instagram (ca. 1305 følgarar), auke på 205.  

KommuneTV gir innsyn i politikk og har mange sjåarar som er innom kvar 

sending. 

Vigslar:  

Vi bistår ordførar/kommunedirektør i arbeidet. I 2024 var det ein 

reduksjon frå 8 til 5 borgarlege vigslar.  

 

Vi har fokus på at vi er ein kommune, ein arbeidsgivar og ein 

oppdragsgivar, med innbyggaren i sentrum. 

 


